
ooperatibismoak funtzio
— erabakigarria izan dezake

langileak eginkizun
komun batean batzen dituelako, baina
erabat baldintzatzen dute muga kapitalistek.
Lehenik eta behin, kooperazio hori Kapitala
ekoizteko kooperazio gisa sortu delako, eta,
bigarrenik, eginkizun komun hori aurrera
eramateko antolatu den langileen batasun
subjektiboa irabazi ekonomikoaren ekoizpen
kuantitatiboaren mende dagoelako, edo
bestela esanda, subjektu antolatu gisa duen
potentzia Kapitalaren ekoizpen-potentziak
zedarritzen duelako erabat. Beraz, kooperazioa
Kapitala ekoizteko sortzen da, eta Kapitalaren
ekoizpenak kooperazioaren indar subjektiboa
jartzen du bere existentzia-baldintza gisa.

alaparta sortu zuten hilabete batzuk

atzera Mondragon Kooperatiban ger-

tatutako gatazkek. Hartakoan, bi en-

presak utzi zuten Kooperatiba, Ulmak

eta Oronak, kooperatibak autonomia-
rik ematen ez ziela argudiatuta. Enpresa horien
arabera, kooperatibismoari dagozkion printzipio
demokratikoak hautsi egin ziren zuzendaritza zen-
tralizatu baten esku-hartze jarraituaren ondorioz.
Kooperatibaren defendatzaileek, baina, Ulmako
eta Oronako kideei egotzi zieten printzipio horiek
haustea. Izan ere, printzipio horien artean aurki-
tzen dira elkartasuna eta elkarlaguntza, eta hori
zuzendaritza bateratu baten bitartez soilik berma
daiteke.

Gatazka horretan, ordea, Kooperatiba bizirik
mantentzea baino gehiago egon da jokoan. Eztabai-
dei eta elkarri leporatutakoei erreparatuta, koope-
ratibismoa izan da eztabaidagai, nahiz eta esplizi-
tuki ez den gehiegi eztabaidatu horren inguruan.
Printzipioen inguruan eta etikaz mintzatu dira,
kooperaziora eramaten duten baloreez eta horien
hausturaz, baina ez dira ohartu errealitatea, hau da,
une horretan eztanda egin zuen krisia, haien enpre-
sen bideragarritasuna baino gehiago, bideragarrita-
sun horri gainjarritako ideologia ari zela kolpatzen.

Kooperatibismoa kooperazio ekonomikoa bai-
no gehiago da. Funtsean oinarria enpresa bat ar-
tikulatzeko modua izatea bada ere, enpresa hori ez
da antolakuntza tekniko-produktibo bizigabe bat.
Enpresak helburu batzuk zehazten ditu, printzipio
batzuen pean gauzatu beharrekoak. Kooperatibek
ere hala egiten dute, baina, euren jatorrian, enpresa
hori etekin ekonomikoaz gain etekin sozio-kultu-
ralera bideratzeko asmoz eraikitzen dute. Bestela
esanda, kooperatibistek ez dute jardun ekonomiko
soila saldu nahi: interbentzio soziala ere gauzatu
nahi dute. Politika bat dute, printzipio ideologiko
batzuekin.

Interbentzio sozialak ez ditu gehiegi bereiz-
ten beste edozein motatako enpresetatik. Jakina
da denek esku hartzen dutela sozialki; kooperati-
bek, ordea, interbentzio hori saldu egiten dute, eta,
gainera, ekinbide eraldatzailetzat daukate euren
praktika. Azken batean, gizarte kapitalistan, gau-
zak egiteko modu berri baten atzean, merkantziak
saltzeko helburua duen marketin mekanismo bat
egoten da, alegia, interbentzio sozialerako bokazioa
bera bilakatzen da salgai.

Kooperatibistek ez dute
jardun ekonomiko soila
saldu nahi: interbentzio
soziala ere gauzatu
nahi dute. Politika

bat dute, printzipio
ideologiko batzuekin

Mondragon Kooperatibaren krisiarekin hori da
agerian geratu dena. Kooperatibismoaren printzi-
pioetan zentratzeko asmoz irekitako eztabaiden an-
tzutasunak agerian utzi du enpresa kooperatiben
benetako aurpegia. Bi bandoek elkarri leporatu
diote kooperatibismoaren printzipioei traizio egin
izana, baina printzipio horiek ez datoz bat errea-
litatearekin. Elkarri sinetsarazi nahi izan dioten
printzipio kooperatibista ez da oinarritzen inolako
balore etiko gorenetan. Kontrara, printzipio koo-
peratibista ekoizpen praktika kapitalistari atxiki-
tako trikimailu ideologikoa da, hura eztitzeko as-
moa duena, eta bere benetako funtzioarekin egin
du talka orain.

EDITORIALA — Langile-kooperazio kapitalistaren mugak

Ez dago inolako printzipio-hausturarik Koope-
ratibaren desegitean, batu zituen printzipio berak
banatu dituelako: etekin ekonomikoak handitzea
eta elkarri laguntzea bide horretan, denentzat
onuragarria zen bitartean behintzat. Inor ez baita
batzen mugimendu kooperatibistara horrek ete-
kin ekonomikoak emango ez badizkio, eta inork ez
baitu kooperatibista izaten jarraituko horrek galera
ekonomikoa badakarkio.

Kooperatibismoaren krisia, beraz, ez da etekin
ekonomikoaren krisi soila. Horrek ez luke krisi ho-
ri beste edozein enpresaren krisi batetik desber-
dinduko. Kooperatibismoaren krisia bere printzi-
pioen eta justifikazio ideologikoaren nahiz praktika
politikoaren krisi da, eta irakaspen nabarmena utzi
du: langile-kooperazioak, enpresa kapitalistaren
barruan, muga batzuk ditu, hain justu, ekoizpen
modu kapitalistaren muga horiexek.

Horrek ez du esan nahi, ordea, langileen arte-
ko kooperazioak, sistema kapitalistan, onurarik ez
dakarrenik. Horrek esan nahi du langileen arteko
kooperazio horri ematen dioten margo ideologikoa
okerra dela, eta horrek egiten ditu oker koopera-
zioa eta haren helburuak. Izan ere, enpresa kapi-
talistan, langileen lankidetza sustatzen duten hel-
buru politikoek zehazten dute zein den lankidetza
horren funtzioa indarrean den ekoizpen-moduan:
batzuen biziraupen soila eta kooperatibista gutxi
batzuk aberastea edo ekoizpen-onura antolakun-
tza komunistaren mesederako instrumentalizatzea.

Elkarri sinetsarazi nahi izan dioten printzipio
kooperatibista ez da oinarritzen inolako
balore etiko gorenetan. Kontrara, printzipio
kooperatibista ekoizpen praktika kapitalistari
atxikitako trikimailu ideologikoa da, hura
extitzeko asmoa duena, eta bere benetako
funtzioarekin egin du talka orain

Ezkerreko ikuspegiaren arabera, Mondragon
Kooperatibaren gainbehera tokiko
atxikimenduaren galerarekin azaldu daiteke.
Beraz, ezkerreko ikuspegi desberdinek kooperatiba
horren gainbehera, eta, horrekin batera,
kooperatibismoari egindako traizioa, kooperatiba
eta kooperatibismoa hedatu nahiarekin lotzen dute

Kooperatibismoak funtzio erabakigarria izan
dezake langileak eginkizun komun batean batzen
dituelako, baina erabat baldintzatzen dute muga ka-
pitalistek. Lehenik eta behin, kooperazio hori Kapi-
tala ekoizteko kooperazio gisa sortu delako, eta, bi-
garrenik, eginkizun komun hori aurrera eramateko
antolatu den langileen batasun subjektiboa irabazi
ekonomikoaren ekoizpen kuantitatiboaren mende
dagoelako, edo bestela esanda, subjektu antolatu gi-
sa duen potentzia Kapitalaren ekoizpen-potentziak
zedarritzen duelako erabat. Beraz, kooperazioa Ka-
pitala ekoizteko sortzen da, eta Kapitalaren ekoiz-
penak kooperazioaren indar subjektiboa jartzen du
bere existentzia-baldintza gisa. Gainera, gaitasun
subjektibo hori ez da objektibotasun sozialaren
adierazpen soil bat, eta ez da ekoizpen kapitalis-
taren bideragarritasunaren baieztapen huts bat:
erabakigarria ere bada. Izan ere, Kapitala ekoiztea,
ekoizpen-baldintzen erreprodukzio materiala iza-
teaz gain, onurak maximizatu nahi dituen subjek-
tibotasunaren erreprodukzioa da, eta hori da bene-
tako subjektibotasun kapitalista.

Kapitalaren ekoizpen-moduan, langile-koope-
razioaren subjektua ez da kontzienteki eta boron-
date propioz antolatu den langileria, Kapitala bera
baizik. Kooperatibetan izaten den langileen arteko
elkarlana Kapitalak berak ezartzen du, beste edo-
zein enpresa kapitalistatan ezartzen duen bezala.
Aldatzen dena Kapitalaren pertsonifikazioa da, hau
da, zein den kapitalistaren funtzioa betetzen duen
klase soziala: burgesia edo langileria. Eta, horrekin
batera, bi klase sozialen arteko muga lausotzen da,
kooperatiban gertatzen den langileen arteko estra-
tifikazioa dela eta. Kooperatibistak eta ez-koope-
ratibistak banatzen dira, eta kooperatibista maila
desberdinak bereizten dira.

Kooperatibismoari berezkoak zaizkion mugak
onartzen ez dituztenek tokikotasunean eta txikita-
sunean aurkitzen dituzte kooperazioaren baldin-
tzak. Kooperatibismoa, kooperazioaz gaindi, balio
moraletan oinarritzen da ideologia politiko gisa.
Ezkerreko ikuspegiaren arabera, Mondragon Koo-
peratibaren gainbehera tokiko atxikimenduaren
galerarekin azaldu daiteke. Beraz, ezkerreko ikus-
pegi desberdinek kooperatiba horren gainbehera,
eta, horrekin batera, kooperatibismoari egindako
traizioa, kooperatiba eta kooperatibismoa hedatu
nahiarekin lotzen dute.

Kontraesana agerikoa da: kooperatibismoarekin
eta bere eranskinekin (ekonomia sozial eraldatzai-
lea eta abar) mundua aldatzera datozenak esaten
ari dira mundua ez aldatzearen arrazoia mundua
aldatzea dela. Haien arabera, enpresa txikiak eta
gertukoak sortu behar dira, eta nork bere espazio
murritzean eragin. Mundua aldatzeko biderik one-
na mundua ez aldatzea da, alegia. Horretan datza
ezkerrak kooperatibismoaren porrotaren aurrean
hartu duen posizio politikoa. @

euskal
kooperatibismoaren
izarraren itzalak



ondragon Korporazio
Kooperatiboaz hitz egitea,
zalantzarik gabe, euskal
industrializazioaren garaian
errotuen egon den eta ibilbiderik handiena
izan duen eredu industrialaz hitz egitea da,
egun finantzen eta ezagutzaren kapitalismora
jauzi egin duen horretaz. Hala ere, bere
berezitasun nagusia da apustu egiten duela
«kapitalismo demokratikoaren» eredu izateko,
hau da, kapitalismo bat, zeina produkzio-
prozesuen eta enpresa-irabazien nolabaiteko
kontrolaren gainean eraikia eta langileen
barne-demokrazian oinarritua dagoen.




ERREPORTAJEA — Mondragon Korporazioa: euskal kooperatibismoaren izarraren itzalak

Alabaina, eredu horren funtsa gizarte-harreman
kapitalistek globalki bultzatutako garapen
desorekatuan egon izan da beti, eta harreman
horiek Euskal Herria, eta, bereziki, Deba ibaiaren
arroa kapitalaren metaketarako polo pribilegiatu
bihurtu izan dute. Ezin ahantz daiteke, hala

ere, periferiako beste eskualde global batzuen
ustiapena handitzean oinarritzen dela garapen
desorekatu edo ingurune batzuen nagusitasun
hori. Era berean, euskal kooperatibismoaren
adibide honek kapitalen arteko lehian du bere
muga, non kooperatiba-bazkideek irabazietan
duten partaidetza murrizten den eta krisi
garaietako galerak sozializatzen diren, Fagorren
2013ko porrotak erakutsi zuen bezala.

ooperatibismoaren aldeko

apustuak XIX. mendeko

sozialista utopikoen pen-

tsamenduan du erroa, eta

horren adibide da Charles
Fourierren falansterio eredu klasikoa,
zeinak langile eta kapitalisten arte-
ko barne-demokrazian oinarritutako
ekoizpen- eta kontsumo-unitate jakin
batzuk ezarri nahi zituen. Laster, beste
kooperatiba-proiektu batzuek ordezka-
tuko zuten, zeinek, «sistemaren barru-
ko uharteak» sortu nahi izatetik urruti,
ulertzen baitzuten produkzio kapitalis-
tak bere langileen arteko nolabaiteko
lankidetza behar zuela, eta langileei
enpresaren kudeaketan parte hartzeko
bideak irekitzen saiatzen ziren lehia-
kortasuna irabazteko.

Parekidea dirudien proiektu horrek
esperientzia ugari izan ditu munduan:
adibidez, bere eredu ekonomikoa ere-
du kooperatibo batean oinarritzen
zuen egun desagertua den Jugoslavia-
ko Errepublika Federal Sozialistak,
SESBen jabetza estataleko ereduare-
kiko aurkaritza argian. Alta, Mondra-
goneko esperientzia kooperatibista
aztertzea bi elementurengatik da be-
reziki interesgarria: batetik, Euskal
Herriaren garapen industrialean erdi-
mailako klase baten sorrera eta irau-
pena sendotu zituen zutabeetako bat
izan delako, eta, bestetik, erdi-mailako
klaseen euskal proiektu nazionalista-
rentzat Mondragoneko eredu koopera-
tiboak esentzia industrial euskalduna-
ren irudi moduko bat izaten jarraitzen
duelako, bere alde kontserbadorean
EAJk eta aurrerakoian EH Bilduk or-
dezkatzen dutena. Finean, euskaldu-
nok gure DNAn enpresa egiteko beste
modu bat, ikuspegi solidarioetan eta
«auzolanean» oinarritutakoa, dugula
frogatzen duen proiektuaren irudia
ordezkatzen du.

Testu honen helburua Mondragon
Korporazioaren historiaren ibilbide
kritikoa egitea da, hain zuzen, haren
testuinguru geoekonomikoa ulertuz,
baita metaketa kapitalistan zer-nolako
lurralde garapena duen ere, hala euskal
kapitalisten «konpromiso sozialaren»
apologia egiten duten ikuspegi nazio-
nalistak gezurtatzeko. Laburbilduz,
hauek dira Mondragoneko esperien-
tzia kooperatibistak izan duen arra-
kastaren gakoak -kooperatibismoa,
langileek produkzio-prozesuetan no-
labaiteko parte-hartzea izatea eta sol-
daten igoera jakina bezala ulertua-:
Euskal Herria zentro inperialistan ko-
katzea eta Korporazioak krisi kapita-
lista garaian berez kooperatibistak di-
ren zenbait prozesu ezabatzeko dituen
mekanismoak.

Mondragoneko esperientzia
kooperatibista aztertzea bi
elementurengatik da bereziki
interesgarria: batetik, Euskal
Herriaren garapen industrialean
erdi-mailako klase baten sorrera eta
iraupena sendotu zituen zutabeetako
bat izan delako, eta, bestetik, erdi-
mailako klaseen euskal proiektu
nazionalistarentzat Mondragoneko
eredu kooperatiboak esentzia
industrial euskaldunaren irudi
moduko bat izaten jarraitzen duelako

KOOPERATIBISMOAREN MUGAK

Mondragon Taldeko kooperatiben
berariazko kasuan sartu aurretik, eko-
nomia politikoak lehia interkapitalis-
tari eta garapen geografiko desoreka-
tuko prozesuei egiten dien kritikaren
errepaso teoriko labur bat egin behar
da, esperientzia kooperatibisten auke-
rak eta mugak ulertzeko.

«Zentro» eta «periferia» kontzep-
tuen inguruan asko eztabaidatu da
geografia politiko kritikoaren eta mar-
xistaren eskoletan. Ildo beretik, kon-
tzeptu horiei buruzko definizio ugari
egon dira Wallersteinek inauguratuta-
ko mundu-sistemen teoriaren eskolan
ere. Ikerketa-lan honetan ez dira kon-
tzeptu horiek esparru geografiko edo
ekonomiko egonkorrak balira bezala
erabiliko. «Zentro» eta «periferia» ter-
minoak prozesu konplexuei buruzkoak
izango dira, eta ez eremuei, eskualdeei
edo estatuei buruzkoak. Estatu, eremu
edo eskualde bat zentro edo periferiko
bihurtzen da, baldin eta bertan zen-
troko edo periferiako prozesuak eta
harremanak nagusitzen badira, eta
ez determinismo geografiko hutsaren
eraginez.

Espazioak, berez, ez du zentro edo
periferia izaerarik. Wallersteinen
mundu-ekonomia kapitalistaren az-
terketaren ! ezaugarri nagusia da la-
na produkzio-prozesu zentraletan eta
produkzio-prozesu periferikoetan ba-
natzea, eta banaketa horrek zentroko
prozesuetan parte hartzen zuten he-
rrialdeen aldeko garapen ekonomiko
asimetrikoa sortzen zuen. Horrek esan
nahi du mundu-sistemen teoriak egi-
ten duen bereizketa ekoizpen-proze-
suei buruzkoa dela, eta ez estatuei bu-
ruzkoa, hau da, haren arabera zentrala
edo periferikoa dena produkzio-pro-
zesua bera dela. Ildo horretan, izaera
zentrala edo periferikoa produkzio-
prozesuek estatuarekiko duten zen-
tralizazio-mailarekin dago lotuta, eta,
beraz, onuraduna produkzio-prozesu
zentralen proportzio handiagoa be-
reganatzen duen estatu edo eskualde
hori izango litzateke. Izan ere, produk-
zio-prozesu konplexu gehiago egoteak

Kooperatiba bat ez da berdin
moldatuko Euskal Herrian edo
Ugandan; izan ere, lehenengoan,
metaketa kapitalistaren
prozesu jakin bat arrakastatsua
izateko baldintza sistemikoalk
daude (eskulan kualifikatua,
garapen industrialaren

aldeko apustu instituzionala,
Europakoa bezalako nazioz
gaindiko merkatu batean
integratuta egotea, etab.), hala
eredu kooperatiboan, nola
kapitalismo pribatu hutsean ere

estatu horrek esportazioen bidez diru-
sarrerak handitzea ekarriko luke, eta,
hala, finantzaketa-ahalmen handiagoa
izango luke.

David Harvey ! geografo marxista-
ren tesiei jarraituz, kokapenari dago-
kion abantaila, berrikuntza teknolo-
gikoa bezalaxe, gainbalio erlatiboaren
balio-iturritzat jo beharko litzateke.
Kapitalista indibidualak, bai eta koope-
ratiba moduan jarduten duten horiek
ere, kokagune onuragarrienak bilatze-
ra beharturik baitaude. Kooperatibak
ezin direnez munduko merkatu kapita-
listaren eremutik bereizi, beren bana-

keta-eredu demokratikoena munduko
kapitalismoaren eskalan erdiguneko
kokapen geografikoan dauden koka-
lekuetan jartzen dute martxan. Koo-
peratiba bat ez da berdin moldatuko
Euskal Herrian edo Ugandan; izan ere,
lehenengoan, metaketa kapitalistaren
prozesu jakin bat arrakastatsua izateko
baldintza sistemikoak daude (eskulan
kualifikatua, garapen industrialaren
aldeko apustu instituzionala, Europa-
koa bezalako nazioz gaindiko merkatu
batean integratuta egotea, etab.), hala
eredu kooperatiboan, nola kapitalismo
pribatu hutsean ere.

Bigarrenik, kooperatiba-ereduak
sistema kapitalistaren dinamikan ber-
tan eta nazio-mailan zein nazioartean
araututako merkatuaren baldintzetan
aurkitzen ditu bere mugak. Esate bate-
rako, aurrerago ikusiko dugun bezala,
Mondragon kooperatiba, eta bereziki
Fagor Taldea, erregimen frankistaren
erregulazio ekonomikoaren babesean
hazi zen, eta hark zehazten zituen
beren proiektuetarako kredituak eta
enpresa-kontzesioak. Gaur egun, ba-
lio- eta merkataritza-kate kapitalista
mundu mailan orokortzeak gero eta
leku gutxiago uzten die sistematik kan-
poko kudeaketa autonomoaren esperi-
mentazioei. Hala ere, esan beharra da-
go, Mondragonek ez zuela hori sekula
bere helburuen artean izan.

Baina kontua da marjina ez dela
estua langile-autogestio errealeko hel-
buruak dituzten kooperatibentzat ba-
karrik; Mondragonek proposatutako
koopitalismo eredua bera ere zalantzan
jarri da krisi kapitalisten nazioarteko-
tzea eta interkonexioa handitzen joan
diren heinean. 2008ko finantza-krisia
piztu ondoren Fagorrekin gertatu zena
dugu adibide argiena. Beraz, sortutako
aberastasunaren kontrol demokratikoa
eta birbanaketa eskatzen duten koope-
ratibek ere praktika jakin batzuk gau-
zatu behar dituzte, hala nola produk-
zio-prozesuak kanpora ateratzea eta

gaizki ordaindutako langileak eta baz-
kide kooperatiboak ez dituzten enpre-
sen gain uztea edo eskulana kostu txi-
kiagoa duten eskualdeetara zuzenean
deslokalizatzea. Azken batean, Daniel
Bensaid ¥ autore marxista frantsesak
definitu zuen bezala, kooperatibismoak
errealismo kudeatzailea delakoa inposa-
tzen du, hau da, azkenerako, errenta-
garritasunari eusteko, beste enpresa
kapitalistek bezalako kudeaketa izaten
du.

MONDRAGON: FRANKISMOTIK
NAZIOARTEKOTZERA
Mondragonen kooperatiba-es-
perientziak 1950eko hamarkadaren
erdialdean ditu bere hastapenak,
frankismoaren garai autarkikoaren

Mondl’agonek proposatutako amaieran. Mondragon proiektua
. " 1955ean hasi zen, Gasteizen, bost lan-
«kOOpltallsmo» el’edua bel"a ere gile gaztek, tailer txiki bat erosi, eta
o o o e o . sukaldeak eta etxetresna elektrikoak
zalantzan jarri da krisi kapitalisten ekoizten hasi zirenean. Gazte horiek
. o o Unién Cerrajera enpresako langileak
naZIOal"tekOtzea eta lntel"konexloa ziren, eta Jose Mari Arizmendiarrieta
. o . . elizgizonaren lezio moral eta sozialak
handltzen ]Oan dll"en helnean. jasoak zituzten. Haien enpresa berriak
o o . ULGOR izena hartu zuen, eta 1956an
2008k0 ﬁnuntza'krlSla plztu Mondragon Taldean bertan instalatu
o zen. Hori izan zen gerora Fagor izango

ondoren Fagorrekin gertatu zenaren enbrioia.

zena dugu adibide argiena

Espainiako Estatuak bizi zuen au-
tarkia ekonomikoa faktore erabakiga-
rria izan zen kooperatiben hazkunde
azkarrean. Estatuaren barne-baldintza
ekonomikoak onuragarriak izan ziren
haientzat; izan ere, atzerriari itxitako
merkatua zen Espainiakoa eta, beraz,
ekoizpen-aparatuak eskain zezakeen
guztia xurgatzen zuen. Espainiako
barne-merkatura egindako salmen-
tak erregimen frankistaren industria-
politikak berak bultzatzen zituen, eta
euskal probintzien aldeko apustu gar-
bia egiten zuen, gerraosteko berrin-
dustrializazioaren motorra baitziren.
Gainera, erregimenak berak ez zuen
ezelako arrisku politikorik ikusi Ariz-
mendiarrietak proposatutako proiektu
kooperatiboan.

Era berean, Mondragoneko pentsa-
mendu kooperatiboaren sortzaileak
argi utzi zuen bere proiektuak ez zuela
zerikusirik sozialismoarekin edo pro-
dukzio-harreman kapitalistak erabat
iraultzearekin. Arizmendiarrietak ai-
tortzen zuen kapitalismoa eraginkorra
zela antolakuntza- eta gizarte-mailan;
beraz, bere hitzetan, kooperatibismoak
«bere gain hartu behar zituen haren
metodo eta bitartekoak, baina giza ba-
lio jakin batzuk aintzat hartuz» . Ho-
rrela, haren pentsamendua demokrazia
kristau klasikoarekin pareka daiteke,
eta horrexegatik ez zuen erregimenak
kutsu sozialistako edo langile-anto-
lakuntzako arriskurik ikusi Mondra-
goneko proiektu kooperatiboan. Hala
aitortu zuen elkarrizketa batean Javier
Salaberria Fagor Taldeko zuzendari
historikoak: «Estatu frankistak ere
lagundu zigun, aukera eman zigulako
hasierako kapital-metaketari ekiteko,
beste batzuen teknologia kopiatzeko
eta gero berrikuntzak egiteko» ¥,

Kooperatiba-taldeak hazkunde ika-
ragarria izan zuen, Espainiako ekono-
mia Ekonomiaren Egonkortasunerako
Planaren (1959-1961) ondorioz izaten
ari zen liberalizazio-prozesuarekin
batera. Plan hori gobernuan kide fa-
langistak ordezkatzen zituzten Opus
Deiko kideek bultzatu zuten. Lehe-

Mondragon Korporazioa 240
enpresak baino gehiagok osatzen
dute egun, eta horietatik 83 dira
kooperatiba gisa funtzionatzen
dutenak. 2020aren amaieran
79.931 langile zituen guztira,

eta horietatik % 50 inguru
bazkide kooperatiboak ziren

nengo bultzada barne-merkatuarena
izan zen, baina Espainiako ekonomia
liberalizatzen hasi zenerako, makina-
erremintan eta sukaldeko aparatuetan
zentratutako Mondragoneko koopera-
tibek posizio pribilegiatua zuten jada,
eta 1970erako 41 kooperatiba eta 8.000
langile baino gehiago zituzten martxan.
Urte horretarako, kooperatiba taldeak
7.059 milioi pezetako salmenta-maila
lortu zuen, eta horien % 11 baino zer-
txobait gehiago esportazioei zegokien.

Era berean, kooperatibismoak fi-
nantzetara egin zuen jauzi, kapital-
metaketa bultzatu eta berrinbertsioa
azkartuko zuen baliabide gisa, horren
mendeko baitzen Debagoieneko arro-
ko eredu kooperatiboa. 1959an Laboral
Kutxa finantza-entitatea eta Lagun Aro
gizarte-aurreikuspeneko erakundea
sortu ziren; 1970erako Laboral Kutxa-
ren baliabideak 3.204 milioi pezeta-
koak ziren, eta Lagun Aroren ondare-
funtsak beste 147 milioi biltzen zituen.

Horien garapen osoan zehar, Mon-
dragonen kooperatiben eredua hau
izan zen: langileen zati handi baten
boto-eskubidea eta zenbait batzar
mantentzea, baina langileen batza-

rretako zuzendaritza indartsu eta er-
di-autonomoekin. 80ko hamarkadako
krisiak Mondragonen industria astin-
du zuenean, ordea, kooperatiben ere-
dua oraindik eta gehiago zentralizatu
zen, eta are gehiago hurbildu zen ohi-
ko enpresa baten eredura. Mondrago-
nen, gainera, hasieratik gailendu ziren
harreman autoritario eta paternalis-
ta tipikoak, non logika tayloristak eta
ekoizpen fordistak nagusitzen ziren.
Mondragonek ekarritako aurrera-
pen sozial nagusia soldaten birbana-
keta orekatu samarrean eta langileen
soldata-maila erlatiboki altuan ikus zi-
tekeen; horrek EAEn erdi-mailako kla-
se industrial bat eratzen lagundu zuen.
Ordea, denborarekin, langileen eta zu-
zendarien artean zegoen soldata-arra-
kala ere handituz joan zen. Kooperati-
ba-esperientziaren hasieran, langileen
eta zuzendarien arteko soldata-desber-
dintasunak ezin zuen 1:3ko eskalakoa
baino handiagoa izan. Gaur egun, aldea
1:12,5koa da, enpresa kapitalista asko-
ren soldata-arrakalaren berdin-berdi-
na. Alegia, zuzendarien irabaziak lan-
gileen batez besteko soldatak baino
hamabi aldiz handiagoak dira.



Mondragonek
atzerrian dituen
lantegi gehienak
hemengo
industria-

prozesuen
subsidiarioak eta
filialak dira, eta
horrek luzatu egin
du merkataritzako
balio-katea,

zeina oso ohikoa
baita egungo
kapitalismoan

Gaur egun, Mondragon Korpora-
zioa Euskal Autonomia Erkidegoko
lehen enpresa-taldea da; EAEko BP-
Garen % 12 hartzen du, eta Espainiako
Estatuan hamargarren taldea da pisu
ekonomikoari dagokionez. Mondra-
gon Korporazioa 240 enpresak baino
gehiagok osatzen dute egun, eta ho-
rietatik 83 dira kooperatiba gisa fun-
tzionatzen dutenak. 2020aren amaie-
ran 79.931 langile zituen guztira, eta
horietatik % 50 inguru bazkide koo-
peratiboak ziren. Korporazioak bere
adarrik garrantzitsuena oraindik ere
industrian duen arren, bete-betean
dago beste esparru batzuetan sartuta:
finantzen munduan, Laboral Kutxaren
bidez; banaketan, Eroskiren bidez; eta
hezkuntzan, Mondragon Korporazioko
unibertsitate propio eta pribatuaren
bidez. Azken hori, Espainiako Estatu
osoan, proportzioan, finantzazio pu-
bliko handiena jasotzen duen uniber-
tsitate pribatua da.

KOOPERATIBISMOA ETXEAN,
ESPLOTAZIOA KANPOAN

Gaur egun, Mondragon Korpora-
zioaren salmenten herena kanpoan
egiten dira, eta 10.304 pertsona bai-
no gehiago enplegatzen ditu mundu
osoan zehar banatutako 80 zentrotan.
Mondragonek atzerrian dituen lante-
gi gehienak hemengo industria-pro-
zesuen subsidiarioak eta filialak dira,
eta horrek luzatu egin du merkatari-
tzako balio-katea, zeina oso ohikoa bai-
ta egungo kapitalismoan.

Mondragon Korporazioaren egungo
nazioartekotze-politika 2004-2008 ur-
teetako plan estrategikoan ezarri zen,
Jesus Cataniaren zuzendaritzapean.
Plan horren oinarrian zera dago: balio
erantsi txikiko produktuen ekoizpena
lan-kostu txikiagoak dituzten hiruga-
rren herrialde batzuetara eramatea, fa-
brikak ezartzearen eta lehengaiak eta
produktu erdi-bukatuak erostearen bi-
dezko deslokalizazio-politika erabiliz.
Korporazioak kanpoan duen presen-
tzia produktiboa handitzeko aukeratu
dituen eremuak hauek izan dira: Txina
batez ere, baina baita Europako ekial-
dea, Errusia, Mexiko, Brasil eta India
ere. Adibidez, porrot egin aurretik, Fa-
gorrek Txinan ekoizten zituen presioz-
ko lapiko guztiak -gaur egun Mondra-
gon Korporazioak 20 lantegi ditu han-.

Gogora dezagun atzerriko filialeta-
ko langileek ez dutela parte hartzen, ez
kapitalean, ez mozkinen banaketan, ez
gobernu-organoen aukeraketan, ezta
enpresaren kudeaketa orokorrean ere,
Hego Euskal Herriko bazkide koopera-
tibistek ez bezala. Horregatik, hainbat
autorek Mondragon Korporazioaren
nazioartekotze-prozesuaz hitz egiten
dutenean, egitura «koopitalista» ba-
ten sorreraz dihardute, non balio koo-
peratiboak ez dauden langileen geruza
jakin batean baino (jatorrizko lurralde-
ko enpresak), eta gero periferia zeharo
kapitalista dagoen (filialak) (¢,

Hainbat aldiz jarraian gaindiezinezko galerak

izan ondoren eta Eusko Jaurlaritzak hari diru
publikoko 40 milioi euroko laguntza irregularra
eman ondoren, krisia Fagorren aldi baterako
likidazioarekin eta hura hartzekodunen konkurtsora
ateratzearekin konpondu zen, 2013ko urrian

Korporazioak, atzerriko filialetan
eskubide sindikal eta lan-eskubideak
urratzearen ondorioz, agerian geratu
da ohiko enpresa transnazionalaren
eredua duela. Kasu paradigmatikoa
Fagor Mastercook enpresak Poloniako
Wroclaw herrian duen lantegiarena da;
izan ere, 2008ko udan, Fagorrek porrot
egin baino bost urte lehenago, koope-
ratibaren filialak 2.000 langile baino
gehiago zituen Poloniako batez beste-
koa baino askoz baxuagoa zen solda-
tarekin eta lanaldi gogorrekin. Egoera
horren ondorioz, langileek greba mu-
gagabea egin zuten, baina errepresio
sindikalaren eta hainbat kaleratzeren
ondorioz, eten egin behar izan zuten.

Grebaren aurrean, zentroko zuzen-
daritzak lantegia Ukrainara deslokali-
zatzearekin mehatxatu zuen. Langileek
Fagorrek eskatzen zituen lan-baldin-
tzei men egin beharko zieten, baina
baldintza horiek oso urrun zeuden
Hego Euskal Herrian bazkide koopera-
tibistei emango lizkiekeenetatik. Fago-
rrek egin zuen bezala, multinazionalek
Poloniako «gune ekonomiko berezie-
tan» jarduten dute hango laguntza pu-
blikoez, zerga-salbuespenez eta mila-
ka euroko zerga-arintzeez baliatzeko.
Baina abantaila horiek izanda ere, ez
diote muzin egiten irabazien maximi-
zazio are handiagoa lortzeari, lan-es-
plotazio handiagoaren edota lan- eta

sindikatu-eskubideak modu basatian
urratzearen bidez. Azkenik, Fagorren
porrotaren ondoren, Korporazioak en-
kantera atera zuen Poloniako lantegia
2014an, 60 milioi euro baino gehiago-
ko balioarekin. Deslokalizazioak eta
esplotazioak ez zuten porrota eragotzi;
adiskideok, (krisian dagoen) kapitalis-
moa da.



Fagorrek atzerriko filialetan ustez-
ko balio kooperatibistetatik oso urrun
zegoela erakutsi zuen, eta porrotaren
ondoren zuzendaritzak hartutako ja-
rrera ere ez zen 0so desberdina izan.
Krisiak hartzekodunen konkurtsora
eraman zuenean, ordura arteko bazki-
de kooperatiboek galeren sozializazioa
onartu zuten, eta etxetresna elektri-
koen fabrikatzaileak diru publiko ika-
ragarria eskuratu zuen; ordea, horrek
ez zuen porrota saihestu.

Fagorren arazo nagusia, hain zuzen
ere, «irtenbidea» izatekoa zen hura be-
ra izan zen, alegia, kostuak nazioarte-
kotzearen aldeko apustua. Apustu ho-
rrek kalte-ordain batzuk sortu zituen;
izan ere, kapital-eskakizunek, estrate-
gia horrek eskatzen zituen inbertsio
handiak zirela-eta, talka egiten zuten
Fagorrek kanpoko kapitalak erakar-
tzeko zituen mugekin eta kooperatibak
nahikoa erreserba sortzeko zituen ara-
zoekin. Horrela, 2008ko krisiaren au-
rretik ere, agerikoa zen ez zela errenta-
garria sail batzuk EAEko instalazioetan
ekoiztea, hala nola, ontzi- eta arropa-
garbigailuak eta hozkailuak.

Beraz, 90eko hamarkadaren amaie-
rako Fagorren hedapena oinarri finan-
tzario sendorik gabe gauzatu zen, eta,
batez ere, kreditu-zorraren bidez. Ho-
rrek 2008ko krisiaren ostean jaso zuen
epaia markatu zuen; izan ere, kreditua
modu orokorrean garestitu zen eta Fa-
gorri emandako gehiegizko pisua ezin
zitekeen ordaindu ezta atzerriko filia-
letan zituen lan-kostu txikiagoen bidez
ere. Gainera, zuzendari kooperatiboen
handitasun-nahiak, azkenean, EAEko
erdi-mailako klaseen lan-ereduari eus-
ten zion industria-enpresa garrantzi-
tsuenetako bat hondoratu zuen: 2004.
urtean 162,5 milioi euroren truke erosi
zuen Brandt etxetresna elektrikoen en-
presa frantziarra, zeinak Fagorren an-
tzeko pisua zuen erosketaren unean.
Horrek zorra eta kreditu-beharra are
gehiago handitu zituen.

Azkenik, hainbat aldiz jarraian
gaindiezinezko galerak izan ondo-
ren eta Eusko Jaurlaritzak hari diru
publikoko 40 milioi euroko laguntza
irregularra eman ondoren, krisia Fa-
gorren aldi baterako likidazioarekin
eta hura hartzekodunen konkurtsora
ateratzearekin konpondu zen, 2013ko
urrian. Kooperatiba horren porrotak
izandako eragin soziala Euskal He-
rriak euroaren krisialdian bizi izan
zuen handienetakoa izan zen. Hauek

izan ziren, besteak beste, kooperatiba
horren krisiak eragindako ondorio zu-
zenenak: 1.865 bazkideko kooperatiba
bat likidatu zen; kapital soziala galdu
zen, baita gainerako aurrezkiak ere,
bazkideek borondatezko ekarpen gisa
edo bazkide ez-aktiboek mailegu gisa
inbertitutakoa; kooperatibatik kanpo-
ko inbertitzaile txikien aurrezkiak de-
sagertu egin ziren; eta Deba ibaiaren
inguruko eskualdeetan enplegu zuzena
eta zeharkakoa suntsitu zen .

2020an ere izan zuen beste krisi bat
Mondragonen eredu kooperatiboak,
Araluce kooperatiba hartzekodunen
konkurtsoan sartu zenean 2019 amaie-
ran. Kooperatiba hori Batz taldekoa zen
(Igorren du egoitza), eta automobilaren
sektorerako pieza metalikoak estanpa-
tzeko trokelak fabrikatzen zituen. Fa-
gor bezala itxi zen: langileak kaleratuz
(135 langile kasu honetan) eta lehen
modu kooperatiboan kudeatzen ziren
galerak sozializatuz.

Azkenik, pandemiaren krisiaren
ondorioak ere pairatu ditu Mondra-
gonek, taldeko kooperatiba-enpresa
garrantzitsuenetako bik hura uztea
erabaki baitute: Ulmak eta Oronak.
Ondorioz, Mondragon Taldeak salmen-
ten % 15 galdu du, bi enpresa horien
artean 1.700 milioi baino gehiagoko
fakturazioa eta lanpostuen % 13 batzen
baitzituzten. Eta Mondragoneko zu-
zendaritzak lasaitasunerako deia egin
badu ere, egia esan, bi enpresa garran-
tzitsu horien irteerak ez dakar soilik
porrot ekonomikoa, baizik eta auzitan
jartzen du kooperatiben krisiak kudea-
tzeko eredua bera ere. Izan ere, Ulmako
eta Oronako bazkide gehienek Korpo-
raziotik irtetearen alde bozkatu zuten,
ez kooperatiba izateari uzteko, baizik
eta beren irabazien zati bat Mondra-
goneko funts komun kooperatiboari ez
emateko. Bestela esanda, taldetik atera
dira ez dituztelako beren irabazien bi-
dez Mondragon Taldeko lehiakortasun
txikiko enpresak finantzatu nahi.

Ulmako eta Oronako bazkide

gehienek Korporaziotik irtetearen

alde bozkatu zuten, ez kooperatiba
izateari uzteko, baizik eta beren
irabazien zati bat Mondragoneko funts
komun kooperatiboari ez emateko.
Bestela esanda, taldetik atera dira

ez dituztelako beren irabazien bidez
Mondragon Taldeko lehiakortasun
txikiko enpresak finantzatu nahi

ONDORIOAK

Euskal sozialdemokraziak hartu-
tako estrategia berria Europan neo-
keynesianismoaren aro berri bat ireki
dela errepikatzea da, eta horrek admi-
nistrazio publikoek beste era bateko
gizarte-politikak egitea ahalbidetzen
duela. Bigarren argudioak aditzera
ematen du euskal kapital autoktonoa
nazioarteko kapital finantzario han-
diaren aurrean defendatuko duten po-
litika protekzionisten sare bat sortzeko
beharra (nahiz eta hori argi eta garbi
ez esan). Izan ere, haien ustez, euskal
kapitala, esentziaz, kanpoko kapitala
baino solidarioagoa litzateke, klase-
kontraesanak ezabatzen dituen ikus-

pegi nazionalistatik bederen [¢],

Euskal kapitalisten «beste kudea-
tzeko modu» hori aipatzen dutenean,
zalantzarik gabe, Mondragon Korpo-
razioaren eredu kooperatiboa aipa-
tzen dute nagusiki, edo, hobeto esan-
da, eredu koopitalista, hemen argudiatu
dugun bezala. Gauzak horrela, Euskal
Herriko kooperatiba-talde handienari
buruzko analisiak galdera hauek egi-
tera garamatza: zeintzuk dira euskal
enpresaren balio horiek? Eta nolako
balioak dituzte produkzioa lan-kostu
txikiagoak dituzten eremu geografi-
koetara kanporatzen badute, zer eta
Euskal Herriko bertako langileen po-
sizio pribilegiatu erlatiboari eusteko?
Noiz arte jarraituko dute hori egiten?
Harik eta, eredua jasanezina bihurtu,
eta, Fagorren kasuan bezala, alterna-
tiba bakarra galeren sozializazioa eta
kaleratze masiboak izan arte?

Errealitatea, azken batean, hauxe
da: kapitalismoaren gizarte-legeak
itsuak direla, eta, azkenean, premiak
eraginda inposatzen direla. Mondra-
gonen paradigma saiakera arrakasta-
tsu samarra da lan-eredu industrial
«etikoago» batean oinarritutako Hego
Euskal Herriko klase-ertainen gizarte
eredua eratzeko baldintzak sortzeko.
Baina eredua Euskal Herriak perife-
ria globalaren kapital- eta ustiapen-
zirkuitu batzuekiko duen kokapen
geoestrategiko pribilegiatuan oinarri-
tzen da. Azkenerako, eredua bera jasa-
nezina bihurtzen da krisi kapitalistak
kooperatiben zuzendariak errealis-
mo kudeatzailera itzultzera behartzen
dituenean. ®

kusgarria da benetan industrial

erraldoia den Mondragon

Kooperatiba (MCC) bere erraietatik
bertatik arrakalatzen ikustea. Oso
fenomeno adierazgarria da halako
titan korporatibo bati jaio eta hazi
zaizkion kimuak matxinatzea (Orona
eta Ulma orain edo Irizar eta Ampo
lehenago). Izan ere, kooperatiben arteko
elkartasuna eta leialtasuna pikutara
joan dira urteko balantzean bakarka
aritzea errentagarriagoa dela azaldu
bezain laster. Edozein administrazio
kontseiluren modura, azkar egin dute
hanka hondoratzen ari den barkutik,
haien irabaziak babesteko. Horra hor
mugimendu kooperatibista gehien izutzen
duen egia; funtsean, gainerako negozio
guztiak gobernatzen dituzten arau
berberekin funtzionatzen duela, hain
zuzen ere.



KOIUNTURA POLITIKOA — Ur ilunetan galdutako asmoak

IDEALEN GALERA ETENGABEA
ari beretik tiraka, gai-
nerako kooperatibis-
moaren edo enpresak
antolatzeko modu al-
ternatiboen ibilbidea

aztertuz gero, behin eta berriro ohar-
tuko gara proiektu horien jatorriz-
ko prestutasun eta asmo on guztiak
ur ilun eta nahasietan galtzen direla
behin eta berriro. MCC beraren ka-
suan, Arizmendiarretak (enpresaren
fundatzaileak) jarrera irmoa erakutsi
zuen, hasieran behintzat. Erretorika
kristauaren jantziak kenduta, miseria
lurtarraren mundura jaisten zenean,
nahiko argi zituen gauzak:

«Etorkizuna lan egiten eta lana go-
resten dakitenentzat da. Ez al da lana
kapitala baino elementu nobleagoa,
zaharragoa eta gizatiarragoa, eta, be-
raz, estimazio handiagoa merezi due-
na? Justifikaziorik gabeko anbizioa al
da haien ordezkariek zuzendaritzaren
nagusitasuna nahi izatea?»

Nola igaro ote da mugimendu koo-
peratibista fabrikaren kontrol demo-
kratikoaren balio subertsibo horreta-
tik beste edozein putre kapitalistaren
modura jardutera? Non dago «lana-
ren ordezkarien kontrola» Eroskik
Galizian bere sektoreko soldata ba-
xuenak dituenean, Fagorrek kalera-
tzeetan bazkide ez direnei bizkarra
ematean, Lagun Aroko harpideak ez
diren bazkideekin zerrenda beltzak
egitean edo Laboral Kutxa mendeko
finantza-ekarpenen bidez jendearen
aurrezkiak lapurtzen ari denean?

MCC berak eta gainerako mugi-
mendu kooperatibistak lau haizetara
aldarrikatzen dituzten printzipioen
arrastorik ez dugu aurkitzen bertan.
Lanaren subiranotasuna, antolamen-
du demokratikoa eta kapitalaren izae-
ra instrumentalaren eztizko ametsak
iraganeko distiraren arrastoak bes-
terik ez dirudite, apalategian ederga-
rri gisa jartzen diren liburu zaharren
antzera. Baina gaitz hori ez da MCCra
mugatzen, ezta kooperatibismora soi-
lik ere. Azken finean sozietate koope-
ratiboa, gaur egungo merkatu ekono-
mian, forma juridiko sozietario bat
besterik ez da. Bazkideen ekarpenen
forman, batzarretako botoetan edo
tributazioan berezitasunak dituen
arren egungo sozietate kooperatiboak
oso urruti daude mugimendu koope-
ratibistaren espiritu historikotik.
Hala ere, konpromiso etikoak man-
tentzen dituzten enpresak sortzeko
gurutzadak fededun berriak aurkitu
ditu nonahi, kooperatibaren forma
hartuta zein hartu gabe. «<Ekonomia
sozial eta solidarioa» deituriko kon-
tzeptuak, adibidez, anbizio hori duten
proiektuak barne hartzeko asmoa du.



Estandarte horren azpian sortuta-
ko kontsumo, banaketa, ekoizpen edo
dena delako proiektuek «konpromiso
etiko» batzuei uko egin gabe oligarka
zitalenekin lehiatu behar dute. Lan-
gileen baldintza onen, ingurumena-
rekiko errespetuaren, ekoizle txikie-
kiko loturaren eta kapitalak irensten
dituen gainerako balore babesgabeek
merkatuaren barruan dituzten azken
gotorlekuak baitira. Hala, etsenplua-
ren bidez predikatu nahi dute, gero
eta enpresa gehiagok haien bidea ja-
rrai dezaten. Era berean, haien debo-
zioak gainerako enpresariak inspi-
ratuko dituelakoan daude, merkatu
osoak langileen baldintzak hobetzea,
ingurumena errespetatzea eta beste
edozein inperatibo moral euren egin
arte. Ekonomia sozial eta eraldatzai-
learen barruan aldaera asko daude,
noski. Batzuek, adibidez, beharrezko-
tzat jotzen dute gobernuaren babesa
kooperatibek gainerako enpresekin
lehiatu ahal izateko. Hala ere, funtsez-
ko ideia partekatzen dute gainontzeko
kooperatibekin.

Nola igaro ote

da mugimendu
kooperatibista fabrikaren
kontrol demokratikoaren
balio subertsibo
horretatik beste edozein
putre kapitalistaren
modura jardutera? Non
dago «lanaren ordezkarien
kontrola» Eroskik Galizian
bere sektoreko soldata
baxuenak dituenean,
Fagorrek kaleratzeetan
bazkide ez direnei
bizkarra ematean, Lagun
Aroko harpideak ez diren
bazkideekin zerrenda
beltzak egitean edo
Laboral Kutxa mendeko
finantza-ekarpenen bidez
jendearen aurrezkiak
lapurtzen ari denean?

Kostata sinetsi daiteke, inguruko
miseria ikusita, eredu alternatibo
bat martxan jartzen saiatzeko
adorea izan duten eta askok
oraindik duten kooperatibista
zintzo guztiak halako ustelkeria

eta atzerakada ideologiko batean
erori direnik bata bestearen atzetik

Zergatik amaitzen dute orduan
batzuek MCCK bezala, edo beste ba-
tzuek beren helburutik horren urrun?
Euren lana eta iniziatiba, gorputza
eta arima behin eta berriro sakrifi-
katu dituzte pertsona askok halako
proiektuak aurrera ateratzeko. Steve
Jobs, Amancio Ortega edo negozioen
munduan arrakasta izan duen edo-
zein ekintzaile aberatsek baino askoz
ere gogorrago egin dute lan. Ezinez-
koa da, beraz, borondate falta izatea
abenturazale filantropo horiei guztiei
falta zaiena. Kostata sinetsi daiteke,
inguruko miseria ikusita, eredu alter-
natibo bat martxan jartzen saiatzeko
adorea izan duten eta askok orain-
dik duten kooperatibista zintzo guz-
tiak halako ustelkeria eta atzerakada
ideologiko batean erori direnik bata
bestearen atzetik. Zergatik ez dute
aurrera egiten, bada, proiektu adore-
tsu horiek? Bada, Arrasateko apaizak
aurkitu zuen horma berarekin egiten
dutelako topo.

MERKATUAREN
BRONTZEZKO LEGEA

Nahiz eta halakoen eta MCCko pu-
tre korporatibisten artean amildegi
etiko erraldoi bat egon, biek egiten
dute topo lehenago edo berandua-
go merkatuaren lege bortxaezine-
kin. Ekonomialari klasikoek «solda-
taren brontzezko lege» kontzeptua
erabiltzen zuten biztanleriaren eta
elikagaien prezioaren hazkundeen
arteko desorekak soldata biziraupe-
nerako maila minimora mugatzen
zutela adierazteko. Horrekin, lege ho-
ri soldataren muga gaindiezina zela
adierazi nahi zuten, hau da, joera de-
mografiko bat. Errealitatean, Marxek
adierazi bezala, brontzezko lege hori
naturala izatetik urrun kapitalismoa-
ren ondorio zen, lan egiteko gaitasuna
(lan indarra) gainerako merkantzien
modura salerosten baitzen. Era be-
rean, gorago aipatu dugun koopera-
tibismo edota ekonomia eraldatzai-
learen porrota gizarte honi berezkoa
zaion merkatuaren brontzezko legeari
lotua dago. Izan ere, merkatuak bere
erritmora eta neurrietara moldatzen
ez den enpresa oro kanporatzen du.
Ondorioz, lehen aipatutako enpre-
sa alternatiboak, arrain-sarda ba-
ten moduan, merkatuaren korronte
erraldoiaren aurka igeri egin ezinean
ari dira.

Inork saihestu ezin dezakeen dik-
tadura gupidagabe horrek ez du indar
armatuen beharrik hertsapenerako.
Prezioa da enpresa horiek guztiak
merkatuaren mandamentuak bete-
tzera behartzen dituen munstroa. Era
sinplean esanda, zenbait kriterio eti-
kok (bere lehiakideek baino soldata
altuagoak ordaintzea, bertako lehen-
gaiak erabiltzea, ekoizpen prozesuan
kutsadura murriztea...) enpresak
saltzen dituen produktuen prezioan
eragiten dute azken instantzian, eta,
beraz, bere lehiakortasunean. Konpro-
miso horiek goresgarriak badira ere,
produktu lehiakorrak saltzeko beha-
rrarekin orekatu behar dira, bestela
kapital metaketarako gaitasun han-
diagoa duten lehiakideek kanpora-
tuko baitituzte. Ezer gutxi balio dute
konpromiso etikoek kreditu, kapi-
tal sozial, likidezia, merkatu-kuota,
inbertsio-gaitasun eta kaxa-fluxu
handiagoak zein prezio baxuagoak
dituzten enpresekin norgehiagokan.
Horrenbestez, gainerako enpresen
antzera, merkatuan lehiatzen diren
enpresa alternatiboak Damoklesen
ezpataren pean bizi dira. Etikaren eta
negozioen arteko dilema horren bai-
tan, irabaziak handitzea ez diren iriz-
pide etikoekin eta demokratikoekin
jokatu nahi duenak, bi aukera soilik
ditu: bere irizpideak ez betetzea edo
lehiakideek irentsita desagertzea. Es-
cobar narkotrafikatzaileak dioen be-
zala: «plata edo plomua».



Prezioa da enpresa horiek guztiak
merkatuaren mandamentuak
betetzera behartzen dituen
munstroa. Era sinplean

esanda, zenbait kriterio

etikok (bere lehiakideek baino
soldata altuagoak ordaintzea,
bertako lehengaiak erabiltzea,
ekoizpen prozesuan kutsadura
murriztea...) enpresak saltzen
dituen produktuen prezioan
eragiten dute azken instantzian,
eta, beraz, bere lehiakortasunean

Brontzezko legeak, hau da, mer-
katu kapitalistaren legeak, azalduta-
ko oinarri horretatik abiatuta, bere
aldaera ezberdinekin egungo egoera
ikaragarria sortzen du. Lege horren
beste aurpegietako bat kapitalaren
kontzentrazioa eta zentralizazioa da.
Lehena, inolako eskrupulurik gabeko
korporazioek prezio baxuenak eta ira-
bazi handienak metatzen dituztelako.
Bigarrena, berriz, aberastasun horrek
lehiakideen enpresak osorik erostea
baimentzen dielako. Hala, darwinis-
mo kapitalista horrek merkatu botere
neurrigabeak dituzten monopolioak
eta oligopolioak sortzen ditu. Beren
eremu geografiko edota sektoriale-
ko jaun eta jabe bihurturik, prezioak
diktatzen dituzten agintari drakoniar
gisa koroatzen dute euren burua. Ino-
lako zuzenbide natural zein positibo-
rik aitortzen ez den oihan honetan,
hau da, kapitalisten arteko lehiak
soilik agintzen duen erregimen ho-
netan, MCC bezala etika guztia saldu
eta erraldoi industrial bihurtzen ez
direnak, merkatuko indar geldiezin
horien menpe egongo dira. Enpresa
alternatibo horiek (gainerako enpre-
sa txikiak, autonomoak, etab.) prezio-
hartzaile (price-takers) hutsak izango
dira, nola edo hala merkatuko Goliat
horien irabaziak handituko dituzte
eta, aldi berean, beren burua bizirik
mantentzeko dirua biltzen saiatuko
dira.

Adibide zehatz bat emate aldera,
merkatu energetikoan gertatutakoa
azter dezakegu. Som Energia «iraba-
zi-asmorik gabeko kooperatiba» bat
da, «energia berdearen ekoizpen eta
komertzializazioan» aritzen dena, be-
re hitzetan. Xede laudagarria da gero
elektrika enpresen merkatuan tran-
tsizio energetikoaren alde apustu egi-
tea axioma gisa duen kooperatiba bat
martxan jartzea. Baina eskuko hatze-
kin zenbatu daitekeen enpresa multzo
batek inolako ezbairik gabe argiaren
handizkako prezioa handitu zuenean,
ezer gutxi egin zezakeen bazkideen
borondate onak, galerak borondatez-
ko ekarpenen bidez osatzen saiatzeaz
gain. Aurreko martxoan bezeroak
onartzeari utzi zioten, kontratu berri
bakoitzarekin dirua galtzen baitzuten.
Horra hor kooperatibismoaren buru-
jabetza: printzipioei uko egin edo jar-
duerari uko egin.

Hala, enpresa ororen kasuan be-
zala, bide alternatibo bat eraikitze-
ko bokazioarekin jaiotako koopera-
tiba horien existentzia ere kostuak
murrizteko saiakera konstante bat
bihurtzen da. Izan ere, merkatuan
lehiatzen duen enpresa batentzat oso
garestia da aipatutako printzipioak
mantentzea. Egia da askok (koopera-
tiba bakoitzaren arabera) ez dietela
sozio kapitalistei irabazirik ordaindu
behar, baina bai bankuari, hornitzai-
leei edo bazkideei (langileak badira
ere askotan sozio kapitalistak baino
ez-solidarioagoak dira). Mugimendu
kooperatibista aipatu ditugun arazoei
aurre egiten saiatu da behin eta berri-
ro, besteak beste, aurrezki eta kreditu
kooperatiben zein kontsumo koopera-
tiben bidez. Hala ere, beti geratzen da
agerian konglomeratu horiek, haien
arteko harremanetan behar batzuk
asebete arren, alde batetik edo beste-
tik merkatu “arrunt” edo kapitalista-
ren menpe daudela.

Internazionalaren baitan izandako
eztabaidetan, mugimendu kooperati-
bistaren urrezko aroaren hasieran,
Marxek argi adierazi zituen halako
proiektuen mugak zein bertuteak:

«Era berean, 1848tik 1864ra arteko
aldiko esperientziak argi eta garbi era-
kutsi du, praktikan bikaina izan arren,
langile sakabanatuen ahalegin partzia-
len zirkulu estuan itxitako lan koopera-
tiboa ez dela gai monopolioaren aurre-
rapen geometrikoa gelditzeko, ez dela
gai masak emantzipatzeko, eta ez dela
gai bere miseriaren zama arintzeko ere.
Hori da, agian, asmo oneko aristokrata
batzuek, filantropiko burgesek eta are
ekonomialari zorrotzek, bat-batean lan
kooperatiboaren sistema goraipamenez
betetzea erabakitzeko benetako arra-
zoia, alferrik saiatu baitziren sistema
hori ernamuinetan itotzen, ameslarien
utopia bat bezala barregarri uzten edo
sakrilegio sozialista bat bezala estigma-
tizatzen. Langile-masak emantzipatze-
ko, lankidetzak garapen nazionala lortu
behar du, eta, ondorioz, bitarteko nazio-
nalen bidez sustatu behar da.»

Aurreko aipuan argi geratzen da,
beraz, kooperatibismoak merkatua-
ren brontzezko legearen pean, lege
kapitalistaren menpe, alegia, zer nola-
ko izaera hartzen duen; autonomoen
edo enpresa txiki eta ertain askoren
kasuan bezala, langileen esplotazio-
rako mekanismoak dira berdin-ber-
din, zeharka bada ere. Izan ere, bi-
ziraupenerako kostuak murrizteko
behar horrek lan baldintzak okertze-
ra, kutsadura handitzera eta gainera-
ko exijentziak onartzera behartuko
du enpresa. Finean, aurrez kapitalis-
moarekin amaitzeko baldintzak ez
badaude, kooperatibismoaren baitan,
langileak euren buruaren kapitalista
bihurtzen dira, eta horrek ez du langi-
leen askatasunik bermatzen. Marxek
honela zioen Kapitala lanean:



Som Energia «irabazi-asmorik gabeko
kooperatiba» bat da, «energia berdearen
ekoizpen eta komertzializazioan» aritzen
dena, bere hitzetan. (...) Baina eskuko
hatzekin zenbatu daitekeen enpresa multzo
batek inolako ezbairik gabe argiaren
handizkako prezioa handitu zuenean, ezer
gutxi egin zezakeen bazkideen borondate
onak, galerak borondatezko ekarpenen bidez
osatzen saiatzeaz gain. Aurreko martxoan
bezeroak onartzeari utzi zioten, kontratu
berri bakoitzarekin dirua galtzen baitzuten

«Langileen beren lantegi koopera-
tiboak dira, forma tradizionalaren ba-
rruan, bertan (sistema kapitalistan) ire-
kitako lehen arrakala, nahiz eta, edonon
daudela ere, haien antolaketa eraginko-
rrak, jakina, lehendik dagoen sistema-
ren akats guztiak aurkezten dituen, eta
nahi eta nahi ez aurkeztu behar dituen.
Baina lantegi horien barruan kapitala-
ren eta lanaren arteko antagonismoa
ezabatuta dago, nahiz eta, oraingoz,
langile elkartuak euren kapitalistak di-
ren modu bakar batean, hau da, ekoiz-
pen-baliabideak erabiltzen dituzte beren
lana balioesteko».

NOLA IRITSI GARA HONA?
KOOPERATIBISMOAREN
TRAGEDIAREN JATORRIAK
1844an artisau eta langile talde
txiki batek enpresa bat bere kabuz
eraikitzea erabaki zuen Ingalaterrako
Rochdaleko barrutian. Haien inguru-
ko langabezia eta miseriak bultzatu-
tako abenturazale horiek ezarritako
printzipioak gerora mugimendu koo-
peratibistaren bandera bihurtu dira:
kontrol demokratikoa, soberakinen
itzulera, kapitalaren interesei mu-
gak jartzea, bai eta fabrika inolako ja-
be kapitalistarik gabe kudeatzea ere,
administrazio kontseilua eta berta-
ko kontulari zein zuzendari koadrila
beharrezkoak ez direla frogatzeko.
Saiakera hori mugimendu koope-
ratiboaren mito fundatzaile bihurtu
den arren, lehendik ere egon ziren
hainbat langile talde jardun horre-
tan. Langile goseti eta etsien jardun
praktikotik haratago, David Ricardo-
ren jarraitzaile (edo interprete) ez-
kertiar deiturikoek aldaketa orokor
baten aitzindari gisa kokatu zituz-
ten. Thompsonek, adibidez, 1827an,
sindikatuen eta kooperatiben bidez
kapitalismoaren alternatiba bat pro-
posatzen zuen. Zentzu berean min-
tzatu zen Owen sozialismo utopikoa-
ren baitan, industrializazioa, lehian
beharrean, kooperazio orokortu ba-
tean oinarritzeko beharra defendatu
baitzuen. Sozialismo asoziazionista
eta utopia owenista horiek lehiaren

abolizioan zentratu ziren gehienbat.
Are gehiago, Rochdale baino lehen
kooperatiben hainbat kongresu izan
ziren ekoizpen kapitalistarekin apur-
tzeko norabidea bateratzeko. 1844ra-
ko mugimendu kooperatibista osatuta
zegoen, haien arteko aliantza, funtzio
politikoaren teorizazio homogeneoa
eta norabidearen azalpen zientifikoa
jada gauzatu baitzituzten. 1830erako
300 kooperatibatik gora zeuden Inga-
laterran, beren aldizkari eta koordina-
zio organoekin.

Mugimendu horrek lehen ideologia
ekonomiko ortodoxoaren arreta ere
deitu zuen. Malthus berak saiakerak
idatzi zituen kooperatibismoak eska-
sia eragingo zuela defendatu nahian.
Dena den pentsamendu burges men-
deratzailearen hasierako erreakzio
hori apalduz joan zen, gorago Marxek
aipatzen zuen moduan. Millek, adibi-
dez, kooperatibak etorkizuneko joera
gisa ikusten zituen. Bere ustez, une
batean irabaziak ez lirateke ekono-
miaren motorra izango:

«Jabeen eta langileen arteko harre-
manaren ordez, bi modu hauetako bat
ezarriko da: kasu batzuetan, langileak
kapitalistarekin elkartzea; beste ba-
tzuetan, eta agian guztietan azkenean,
langilealk euren artean elkartuko dira».

Irabazi asmorik gabeko kooperati-
ben orokortzeak «iraultza moral» bat
ekarriko luke justizia soziala azkenik
posible litzatekeen kapitalismoaren
fasean. Ideia hori gehiagotan errepi-
katu zen ekonomialari ospetsuenen
artean. Geroago, ekonomia neoklasiko
hegemonikoaren aitek (besteak beste,
Marshallek eta Walrasek) langileak
administrazio kontseiluetan txerta-
tzea defendatu zuten, zuzendaritza
erantzukizunaz ohartu eta zuzenda-
ritzaren beraren langileekiko harre-
mana humanizatzeko.

Mende erdialdetik aurrera, aldiz,
ordena napoleonikoan eraikitako gi-
zarte zibilak eta kapitalismo jaiobe-
rriko lehia askeko merkatuak hondoa
jo zuten. Vienako akordioaren bakeak,
bankaren eta burtsaren hazkundeak
eta amaigabea zirudien karrera kolo-
nialak aberastasun metaketa neurri-
gabeen sorrera erraztu zuten. Ordura
arteko historian izandako korporazio
kontzentratuenek lehiakide guztiak
irentsi zituzten. Izan ere, firma bakar
batean batzen ziren ekoizpen prozesu
osoak, eta marka ezberdinak sare ka-
tramilatuen bidez lotzen ziren. Horrez
gain, administrazio kontseilu guztie-
tan banku gutxi batzuen presentzia
errepikatzen zen. Kapital industrialak
eta bankariek bat egin zutenean, kapi-
tal finantzario bat sortu zen, eta ho-
rren ondorioz, gobernuek barne-po-
litikak hartu behar zituzten ordena
mantentzeko, bai eta kanpo-politikak
ere, abentura inperialistei laguntzeko.
Gorago aipatu den gisa, enperadore
komertzial horiek prezioak nahierara
ezartzen zituzten, noski. Lehia libera-
laren gainbehera horretan mugimen-
du kooperatibistaren alderdi burge-
seko eta burges txikiko hegal liberala
ahulduz joan zen. Emilio Nazzaniren
gisako pentsalarien tesiak gerora zen-
tzugabetzat jo ziren:

«Askatasuna eta lehia errespetatuz,
langileen ekoizpen-elkarteek ez dio-
te laguntzarik eskatu behar Estatuari.
Askatasunez konkistatu behar dute gi-
zarte-ordenan duten postua, ausarki,
beren indarrekin, gobernuari eskua lu-
zatu gabe».

Testuinguru horretan, Nazzaniren
moduko eskola italiarretik urrunduz,
kooperatibismoa, germaniar eta fran-
tziar inguruneetan gero eta indar-
tsuagoak ziren estatu-nazioen eskutik
irudikatu zen. Lavergne izan zen XX.
mendearen lehen erdialdean koopera-
tiba publikoen figura zabaldu zuena.
Régie coopérative horiek bazkide ziren
administrazioen (udalak, probintziak,
departamentuak, instituzioak...) esku
zeuden, noski, baina garai hartarako
fabrikaren baitako demokrazia eta
langile kontrola asko lausotu ziren.
Hala ere, eskaintzen zen merkantzia-
ren prezioa minimoa izaten saiatzeko
printzipioa mantendu zen, eta horrela
kooperatibaren eta enpresa publikoa-
ren kontzeptuak erabat nahasi ziren.
Aipatutako testuinguruak lagunduta
kooperatibismoaren kontzepzio prag-
matikoa nagusitu zen, eta eskola ita-
liar liberalean (Rabbeno) ere Estatua-
ren kredituak eta laguntzak onartzeko
posizioak sortu ziren.

II. Mundu Gerra ondorengo ongi-
zate estatuaren baitan, kooperatiben
kontzeptuaren nahasmenak berdin ja-
rraitu zuen. Oligarkia yankiaren era-
bateko nagusitasunean, kapitalismo
monopolista deitu izan den garaian,
ekoizpen alternatiboaren biziraupe-
nerako, Estatuaren laguntzak beha-
rrezko izaten jarraitu zuen. Kooperati-
bisten arteko eztabaidak, beraz, gerra
aurreko terminoetan izan ziren; hau
da, laguntza horrek handiagoa ala txi-
kiagoa izan behar ote zuen. Ikerketak,
aldiz (garaiko Mendebaldeko marxis-
moaren kasuan bezala ia esklusiboki
akademikoa), kooperatiben sailkapen
ezberdinetan zentratu ziren horien
funtzioan baino. Izan ere, kooperati-
ba batzuk (MCC edo Crédit Agricole
izan daitezke adibide ezagunak) ka-
pitalaren hazkunderako forma juri-
diko-sozietario hutsak bihurtu ziren.
Gehiengoak, ordea, ezin zuen merka-
tuan lehiatu. Era berean, asko izan
dira, gaur egunera arte, kooperatibis-
moaren espiritua erabat galdurik, ha-
sierako idiosinkrasia berreskuratze-
ko saiakerak. Azaldutako ekonomia

arteka — 36

sozial eta eraldatzailea (ESS) adibide
aproposa da, eskala mugatu batean
printzipio etiko batzuk errespeta-
tzen saiatu baita. 2008ko krisiaren
testuinguruan piztu zuten interesa
bereziki halakoek, langabezia eta po-
brezia orokortuen irtenbide gisa. Zer
esanik ez oso eskala txikian leundu
ahal izan dituztela arazo horiek, lortu
izan dutenean. Espainiako Estatuan
Coop57 litzateke horren adibide bat,
zeinak ekoizpen eta kontsumo koo-
peratiben sare zabal bat eta horien
finantzaketarako baliabideak biltzen
dituen. Proiektu horiek zenbait prin-
tzipio erlatiboki mantentzeko ahale-
gin handia egiten dute, egoerak bai-
mentzen dienean behintzat, eta ESSko
erreferente nagusiak izanda ere, eu-
ren eragin-esparrua nabarmen muga-
tua da. Coop 57k, esaterako, 50 milioi
inguruko funtsak maneiatzen ditu
guztira (horietatik 48 inguru boron-
datezko ekarpenak dira). MCCK, aldiz,
11 milioi euro biltzen ditu urtebeteko
fakturazioan soilik, eta 335 milioi in-
guruko inbertsioak ditu. Nabarmena
da bakoitzaren eragin esparruaren
ezberdintasuna.

Epigrafe horretan egindako narra-
zioak bere burua mugimendu koope-
ratibistaren ondorengo izendatzen
dutenek eraikitako kontakizuna ja-
rraitu du. Baina errepasatu dugun
historia ofizial horretatik kanpo,
kooperatibismoaren kontzeptuak sa-
si-ondorengo ugari izan ditu. Auto-
gestioa, adibidez, itzulipurdi asko egin
dituen hitza izanda ere, kooperatibis-
moarekin harreman estua izan duen
armarria izan da. Espainiako gerra
zibiletik edo Italiako gerrarteko ga-
raitik hasita 2001eko Argentinako eta
2008ko Greziako esperientzietaraino,
oso ezberdinak izan diren gertakariak
zaku horretan sartu izan dira. Horiez
gain, mugimendu kooperatibistaren
barruan ere kooperatiben eredu be-
rriak sortu ziren, printzipio histo-
rikoen bertsio berri batekin (Ward,
Domar edo Vanek bezalakoek jasotako
fenomenoa).



...) hemen ez dago
elkartasunaren eta
elkarlanaren printzipio
kooperatibisten kritika
absoluturik, horiek gizarte
kapitalista batean gauzatzeko
hautu politikoarenak baizik

Funtsean jabe kapitalistek alde ba-
tera utzitako fabrikak langileen ar-
tean kudeatzean oinarritu izan da au-
togestioaren aldarrikapena, batzuetan
jabeei fabrika kenduta. Edonola ere
kooperatiba klasikoen inguruan hitz
egitean aipatutako muga berberekin
aurkitu ziren beren lanpostuak defen-
datzeko antolatutako langile ausart
horiek. Lehenago edo beranduago, fa-
brikan bertan patroirik ez egon arren,
hornitzaileak, bankua edo monopso-
nioa zuen bezeroa bertako langileen
esplotatzaile are zitalagoak bihurtzen
ziren: lan erritmoak azkartzea, sol-
datak jaistea, kostuak murriztea...
Kapitalaren betiko sinfonia fabrika
kanpotik sartzen zen langile horiek
merkatuan nabigatzen saiatu orduko.
Esperientzia horiek aztertzea artikulu
honen xedea ez den arren, horien in-
guruko eztabaidetan eta irakaspene-
tan askotan errepikatu izan da galdera

hau: zertarako balio du lantegiaren ja-
be izateak, kapitalaren diktadura gu-
pidagabea eteten ez bada?

Azkenik, badira erabat ezberdinak
izan arren kooperatiba gisa izenda-
tzen diren beste zenbait unitate pro-
duktibo, hala nola, sozialismoaren
eraikuntzarako prozesuen baitan
sortu diren kooperatibak: Errusia
boltxebikean sortutako nekazal-koo-
peratibak, Yugoslaviako sozialismo
autogestionarioa deiturikoa, Italiako
langile kontrolpeko fabrikak... Arti-
kulu honetan zehar esku artean da-
rabilgun kooperatiba kontzeptutik
asko aldentzen diren fenomenoak di-
ra. Gainera, haien artean ere amilde-
gibat dago. Dena den, azpikeriaz bada
ere, baten batek kooperatiben mugak
ukatzeko erabili ditzake. Jarraian, be-
raz, oihan horretan murgilduko gara,
gainazala soilik ukituko dugun arren.

Lehen pausoak ematen ari zen
kooperatibismoari dagokionez, are
gazteagoa zen mugimendu komunistak
haren printzipio teoriko-politikoak birrintzen
zituzten hiru eztabaidari heldu zien: zein
gaitasun du kooperatibismoak gizarte
kapitalista eraldatzeko, zenbateraino

da kooperatibismoa sozialismoaren
aitzinirudia eta zer harreman izan behar
dute kooperatibek Estatuarekin



PERTSONA ASKEEN ARTEKO
BORONDATEZKO ELKARLANA:
KOOPERATIBISMOA
ETA SOZIALISMOA

Amaitu baino lehen, beraz, azpi-
marratu beharra dago aztertu dugu-
na merkatu kapitalistan lehiatzen
duten kooperatibei dagokiela. Hau
da, hemen ez dago elkartasunaren eta
elkarlanaren printzipio kooperatibis-
ten kritika absoluturik, horiek gizar-
te kapitalista batean gauzatzeko hautu
politikoarenak baizik. Ez al du koo-
peratibaren kontzeptuak funtziorik
bete mugimendu komunistaren ibil-
bidean? Ez al dira printzipio koopera-
tibista historiko horiek bateragarriak
sozialismoaren eraikuntzarekin?

1840ko hamarkadan hasi zen so-
zialismo asoziazionista pisua gal-
tzen langile mugimenduaren baitan,
marxismoaren alde, makina berriek
gehien zigortutako artisauen artean
bereziki. Hala ere, Manifestu Komu-
nistak lau haizetara zabaldutako klase
banaketak eta ekoizpen harremanen
iraultzak oihartzun txikiagoa izaten
jarraitu zuten sindikatu, babes-kutxa,
greba, mutualitate eta kooperatibek
baino langile mugimendu heteroge-
neoaren baitan. Are gehiago, Paris-
ko Komunara eta I. Internazionalera
arte, Marxek halako proiektuen in-
guruko eztabaida politikoetan parte
hartzen jarraituko zuen, besteak bes-
te, Proudhoninekin eta Bakuninekin.
Bere heriotzaren ondoren ere sozial-
demokrazia alemaniarraren baitan
sozialismo burges txikiaren lelo ber-
dinak errepikatu ziren. Tresna horiek
guztiak, kooperatibismoa barne, oso
praktikoak eta garaiko edozein prole-

tario arrunten bizitzak zekarren oina-
zea arintzeko eraginkorrak ziren az-
ken finean. Lehen pausoak ematen ari
zen kooperatibismoari dagokionez,
are gazteagoa zen mugimendu komu-
nistak haren printzipio teoriko-poli-
tikoak birrintzen zituzten hiru ezta-
baidari heldu zien: zein gaitasun du
kooperatibismoak gizarte kapitalista
eraldatzeko, zenbateraino da koope-
ratibismoa sozialismoaren aitziniru-
dia eta zer harreman izan behar du-
te kooperatibek Estatuarekin (azken
hori soilik partekatzen zuen gaine-
rako kooperatibismoarekin, liberalak
barne).

1848ko iraultzan, hainbat txokota-
ko proletarioek gizarte zibileko ezta-
baida politikoan burgesiaren fakzioen
itzalpetik atera eta gorputz propioa
eskuratu zuten. Langileak, lehen al-
diz beren gizarte zibil propioa era-
tzeko erantzukizuna usaintzen hasi
zirenean, beren aurreko belaunaldiko
arbasoen ideiak berreskuratzen hasi
ziren. Gorago aipatutako sozialismo
utopikoaren ideia, gaur egungo ESSak
horren era baldarrean errepikatzen
duena, helduleku onena izan ziren as-
korentzat. Kooperatiben ekoizpen al-
ternatiboa orokortzeak aukera ona zi-
rudien. Luis Blanc, adibidez, Estatuak
babestutako ekoizpen kooperatiben
bidez sozialismoa eraikitzeaz aritu
zen, lehen urte horietan bertan au-
rreko eztabaidetatik abiatuta. Era be-
rean, luzea izan zen ideia berberekin
(fiabardura txikiekin) ordena soziala
eraldatzeko grina piztuta zuten langi-
le masak liluratu zituzten hitzontzien
ilara, besteak beste, Lasalle, Berns-
tein, Proudhon eta Bakunin.

Marxek argi utzi bazuen ere mer-
katuaren brontzezko legeak lan koo-
peratiboa enpresa edo enpresa zirkulu
lokal batera mugatzea erabat antzua
bihurtzen zuela (gerora militante
komunista ugarik behin eta berriro
egin behar izan duten modura), ez
zen ebidentzia horretan geratu. Eta
ez: 60ko hamarkada inguruan Mar-
xek lehen aipatu ditugun iruzurti ho-
rietako askorekin Internazionalaren
baitan mahaia partekatu behar izan
zuenean kooperatibismoari emanda-
ko laudorioak ez ziren kontzesio tak-
tiko hutsak. Ideologia alemaniarra be-
zalako testu goiztiarretatik aipatzen
zuten Marxek eta Engelsek lanaren
banaketa sozialak (kapitala eta lana-
ren artekoak, alegia) behartutako koo-
perazioaren eta borondatezko koo-
perazioaren arteko ezberdintasuna.
Printzipio kooperatibistak benetan
errespetatzen diren kooperatibetan
(ez, ordea, MCCkoaren moduko esplo-
tazioaren monumentu iraingarrietan)
sozialismoaren lehen zantzuak irudi-
katzeko bertutea dagoela defendatzen
zuten Internazionalaren adierazpene-
tan Marxen firma nabaritzen da:

«Mugimendu kooperatiboa klase an-
tagonismoan oinarrituta dagoen egun-
go gizartearen indar eraldatzaileetalko
bat dela aitortzen dugu. Egungo siste-
ma despotikoa, lana kapitalaren mende
jartzen duena, ekoizle aske eta berdinen
sistema errepublikarrak ordezka deza-
keela frogatzea da garrantzitsua»

Parisko Komunak lanaren koope-
razio edo ekoizleen asoziazio askea
eta borondatezkoa lortzeko aukera
errealitate bihurtu zuen. Hona hemen
Gerra zibila Frantzian testuan, adibi-
dez, Marxek kooperatibismo ezber-
dinen arteko diferentzia letra larriz
adierazten duen unea:

«[Pariskc
biduala erre
ekoizpen-bi
gaur egun
na ustiatzek:
libre eta elk
tuz. Baina

ez dira gutx
apostolu gog
dira. Hala e
itxurakeria

munismo “ge

Ekonom
hain zuzen
ren botere a
edo gizarte

«Imajina
pen-baliabic
ten eta, hitza
gizarte-lane
indar indib;

«¢Qué es “reparto equitativo”
¢No afirman los burgueses que

el reparto actual es “equitativo”?
Y no es éste, en efecto, el unico
reparto “equitativo” que cabe,
sobre la base del modo actual de
produccion? ¢Acaso las relaciones
econdOmicas son reguladas

por los conceptos juridicos?

¢No surgen, por el contrario,

las relaciones juridicas de las
relaciones economicas? ¢No se
forjan también los sectarios
socialistas las mas variadas ideas
acerca del reparto “equitativo”?»

KARL MARX, Critica al
programa de Gotha

rreportaje honek kooperatiben

baitako klase-estratifikazioak

hartzen duen formaren
inguruko gako batzuk aipatuko
ditu, proletalgoak kooperatiben
baitan duen lekuari erreparatzeko.
Ba al da tokirik proletalgoarentzat
hemen eta orain ezagutzen ditugun
kooperatiba desberdinetan?
Zeintzuk dira bertako baldintza
ekonomiko eta politikoak?

uzenbide burgesaren bai-

tan zehazten den kontzep-

tuaren arabera, koopera-

tiba langile-elkarte baten

jabego juridikoaren pean
dagoen enpresa bat da. Ulerkera ho-
rrek, definizioz, askoz konplexuagoa
den errealitate materialaren muturre-
ko abstrakzio bat egiten du, ekoizpen
harreman sozial kapitalistak desitxu-
ratuz eta horien gaineko kontrola in-
terpretatzeko kategoria burgesak eza-
rriz. Badira langile hutsez osatutako
kooperatiba txikiak, ez dutenak inola-
ko kapital metaketarik gauzatzen eta
bertako kideen lan-indarra erreprodu-
zitzea ozta-ozta lortzen dutenak. Beste
zenbait kooperatiba, aldiz, korporazio
erraldoiak dira, hierarkia nabarmene-
kin, eta euren barnean proletalgoaren
lan indarraren gaineko esplotazioaz
argi eta garbi probesten diren figura
burokratikoak daude. Zentzu komu-
nean txertatuta dagoen kooperatibaren
kontzeptu juridiko burgesak errealita-
te material hori ezkutatzen duela esan
daiteke, eta, beraz, ekonomia politi-
koaren kritikaren bidez gezurtatzea
komeni da.

Tlusio kooperatibisten arabera, ka-
pitalismoaren lege-markoaren baitan
langileek ekoizpenaren gaineko kon-
trola izateko eskubidea dutela eman
dezake, jabego pribatuaren printzi-
pioa hautsi gabe, estatu burgesarekin
bizikidetza baketsuan eta borondate
hutsaren ondorioz. Hau da, koopera-
tibak, bere horretan, alternatiba eko-
nomiko zein politiko aproposa izan
daitezkeela esatea, langileriak eta bur-
gesiak merkatuan lehiatzeko aukera
erreal berdinak dituztela ontzat ema-
tea da, eta euren artean dauden desore-
ka materialak aitortzen diren kasuetan
ere, kooperatibak parametro horien
baitan jardunez, alternatiba etikoagoa
izan daitezkeela ondorioztatu ohi da;
ekoizpen-unitate partikularren bai-
tako «iraultzarik gabeko sozialismo»
moduko bat. Horregatik azpimarra-
tzen du Cuadernos de Negacién (CAN)
argitalpen-kolektiboak kooperatibak
edo «autogestioa» ez direla kapitalis-
moaren alternatiba, bere baitako al-
ternantzia baizik. Zentzu horretan,
autogestioa edo kooperatiben eredua
ez da «auto-esplotazio» gisa errefu-
satu behar, «kapitalaren zerbitzura
dagoen esplotazioaren autogestio gisa
baizik». Ez baita ahaztu behar, subjek-
tu esplotatzailea ez dela patroi bat ala
bestea, eta esplotatua ez dela proleta-
rio bat ala bestea; burgesia da, klase gi-
sa, proletalgo osoa esplotatzen duena,
esplotazioaren administrazio-eredua
edozein delarik ere. Eta zer esan nahi
du horrek? Funtsean, burgesiaren eta
proletalgoaren arteko antagonismoa
ez dagoela norbanakoen arteko harre-
man pertsonaletan, ekoizpen harre-
man sozial orokorretan baizik. Hau da,
desjabetu zein esplotatu kondiziotik
ezin gara askatu norberaren boron-
datez, kontzientzia-ariketa hutsez edo
autonomo kuota ordaintzearen bidez.
Esplotazioa ez dagoelako jasaten du-
gunon gogoan, horri buruz egin ditza-
kegun interpretazioetan, nagusi baten
presentzia fisikoan edota izendegi ju-
ridikoan, ekoizpen baldintza orokorre-
tan baizik. Baldintza horietan ikusten
duguna da langileriak ez duela ekoiz-



pen bitartekoen gaineko inolako kon-
trolik, ez lehengaietan, ez manufaktu-
ran, ez banaketan, ez publizitatean, ez
eta kontsumoan ere. Beharginek zer-
txobait aurreztea lortu eta kooperati-
bak eratu arren, ekoizpen sozialaren
0s0 proportzio murritz eta sinpleak
kudeatu ahal izango dituzte kapitalis-
moaren baitan. Ondorioz, errealitate
material berberari erreferentzia egi-
teko terminoak moldatzea edo bertan
«asmo onez aritzea» ez da aski lan-in-
darraren esplotazioaren aboliziorako.
Esplotazioa ezkutatzeak edo desitxura-
tzeak, kontrara, gizarte kapitalistaren
klase-izaera ezkutatzea eta betikotzea
dakar. Esplotazioa ez baita gradu kontu
kuantitatiboa, “ezin gara gehiago edo
gutxiago esplotatuta egon” gogoraraz-
ten du CdN-k.

Baina ez hori bakarrik. Gogoan
izan behar da merkatua norbanakoen
borondatearekiko dinamika autono-
mo bat den heinean, ez dagoela lan-
gileek osatutako merkatu «on» baten
eta kapitalista handiek kontrolatuta-
ko «txar» baten arteko bereizketarik;
merkatua bat eta bakarra da. Berdin
dio merkantzia zein ekoizle pribatuk
ekoitzi duen edota nola ekoitzi duen,
baldin eta irabazia sortzen badu. Iraba-
zia sortzeko ezinbestekoa da ekoizleen
lan pribatua gainontzeko guztienare-
kin batera merkatuan ekibalentzia-
harremanetan jartzea, lan sozial gisa.
Tkuspegi horretatik, kooperatibek da-
rabilten lan-indarra merkantzia bat
gehiago baino ez da, eta hari esleitzen
zaizkion gainontzeko partikulartasun
guztiak, berriz, merkantziak salgarria-
go egiteko marketina. Zentzu horretan,
kooperatibek euren marketin-diskur-
tso propioa garatu dutela argitzen du
CdN-k: «Ez du axola freskagarriak
egarririk ez kentzea, jaiaren sinoni-
moa bada, gozoki batek ez du elikatu
behar, “dibertigarria” izan behar du,
eta kooperatiban egindako produktu
bat, ezer baino lehen, besteak baino
zuzenagoa da, eta, beraz, gehiago lo-
tzen da politika batekin asebetetzea-
rekin baino, edo behar politiko faltsu
bat asetzearekin»[!,

Desjabetu zein esplotatu
kondiziotik ezin gara askatu
norberaren borondatez,
kontzientzia-ariketa

hutsez edo autonomo

kuota ordaintzearen bidez.
Esplotazioa ez dagoelako
jasaten dugunon gogoan,
horri buruz egin ditzakegun
interpretazioetan, nagusi
baten presentzia fisikoan edota
izendegi juridikoan, ekoizpen
baldintza orokorretan baizik

Horregatik, ohikoa da kooperatibis-
moaren baitan ondokoa bezalako adie-
razpenak entzutea: «Kapitalismoaren
mugetan edota bertatik at ekoitzi de-
zakegu, baina arazoa produktuak mer-
katuratu behar ditugunean dator».
Ideia hori erabat erratua da, ekoizpena,
trukea eta kontsumoa modu isolatuan
ulertzen dituelako prozesu bakar baten
momentu desberdin moduan ulertu
beharrean. Ekoizle kooperatibistak ez
du zer ekoitzi behar duen erabakitzen,
gizarte burgesaren beharren arabera
ekoizten du. «Bere merkantzia saltzera
“irteten” denean ez da merkatuarekin
aurkitzen, merkatuak jada ezarri du
zer eta nola ekoitzi behar duen, horren
posibilitateak eta helburuak», zehazten
du CdN-k. Izan ere, gizarte kapitalistan
ekoizpen oro merkantzien ekoizpena
da, trukerako ekoizpena. Auzia, beraz,
ez da zirkulazioaren edo banaketaren
esferara murrizten, eta bertan ez dira
«modu kapitalistan» eta «modu ez-ka-
pitalistetan» ekoitzitako merkantziak
aurkitzen.

KLASE-FILTROA

Sarrera-lerroetan kooperatibek lan-
gileen aurrean historikoki bete izan
duten funtzio ideologiko antikomu-
nista orokorra problematizatu dugu
modu sinplean. Soldatapeko lanaren
kudeaketa-eredu horren bidez langi-
le guztiak enplegatzea estrukturalki
ezinezkoa dela bistakoa da, ordea, eta
hori gogorarazteaz arduratzen dira es-
tatu-aparatuak, lan-merkatua eta pro-
letalgoaren gabezia materialak. Berta-
tik abiatuta ikus daitezke propaganda
erreformista utopikoak errealitatean
aurkitzen dituen muga estrukturalak.
Jarraian, bada, kooperatibek proletal-
goa ekoizpen bitartekoen jabetzatik
aldenduta, produktu sozialaren ba-
naketan baztertuta eta gainbalioaren
erauzketan esplotatuta mantentzen
duten modu espezifikoari erreparatuko
diogu, gure ingurura begiratuta.

Kooperatibak eratzeko edo eratu-
tako kooperatiba bateko kide izateko
hasierako inbertsio bat egin behar
da, herrialde bakoitzeko legediak edo-
ta kooperatiba bakoitzeko estatutuek
zehazten duten gutxieneko kopurua-
ren arabera. Hori ordaintzeko, aurrez-
kietara, kredituetara edota familiaren
diru-laguntzetara jotzea da ohikoena,
hurrenez hurren. Baliabide horien
eskuragarritasunak klase izaera na-
barmena du, eta, zehatzago esanda,
klase-estratifikazioaren araberakoa
izaten da. Nola sartuko da proletalgoa
kooperatibetan, Espainiako Estatuan
aurrezteko gaitasuna duten unitate
familiarrak hamarretik hiru baino ez
badira?®l, Zenbat izango dira koope-
ratibetarako sarbidea izango duten
proletarioak Espainiako Estatuko ha-
mar biztanletik lau etxebizitzagatik
«gainzorpetuta» bizi badira, hau da,
sektore horrek hileroko diru-sarreren
% 40 baino gehiago etxearekin lotuta-
ko ordainketetara bideratu behar ba-
du?®. Egiaztatu ahal izan denez, bost
biztanletik batek hilean 400 euroko
ondarearen baliokidea dauka kontu ko-
rrontean, hots, estatu mailan 10 milioi
lagun inguruk etxeko errenta ordain-
tzeko zailtasunak dituzte ezusteko gas-
tuen aurrean®. Alokairuen batez bes-
teko prezioa hilean 1.373 eurora iritsi
zen 2023ko urtarrilean, eta asko dira
gastuoi aurre egiteko gorriak ikusten
dituzten pertsonak. Zer esanik ez urte-
betean % 15 garestitu diren elikagaien
prezioari, azken sei urteetan % 73 in-
guru garestitu den butano gasa edota
erregaien zein argindarraren azken
igoerak gehitzen badizkiogu. Pobretze
testuinguruaren erdian proletalgoari
kooperatibetan inbertitzeko eskatzea,
etxea berotzeko altzariak sutara bota-
tzen ari denari zurezko taila bat egin
dezan eskatzea bezalakoxea da.



Langile klasea-
ren aurrezkiak bur-
gesiaren irabazien
mesedetan xurga-
tzen dituen koiun-
tura inflazionarioaz
haratago, momentu
historiko honetan
badira proletalgoa-
ri zenbait koope-
ratibetara (arra-
kastatsuenetara)
sarbidea are gehia-
go zailtzen dioten
elementu egonko-
rrak ere, hezkun-
tzarena, esaterako.
Industria, berrikuntza eta finantzak
bezalako arloetan aritzen diren koope-
ratibetan sartzeko gaur egun ez da aski
ekarpen ekonomikoak egitea, geroz eta
titulazio akademiko altuagoak eta kon-
petentzia zorrotzagoak eskatzen baiti-
ra. Unibertsitate titulua bere horretan
ere ez da nahikoa, gure inguruko koo-
peratiba lehiakorrenek lan-merkatuan
preziatuenak diren hezkuntza-kreden-
tzialak hautatzen baitituzte lanaren
espezializazio maila handiari eran-
tzuteko. Ikasketa horiek unibertsitate
pribatuetan eskuratzen dira gehienbat,
eta publikoetako exijentzia akademi-
koa horren da altua, ikasketak lanaldi
osoko lanpostu batekin uztartzea ba-
teraezina dela, familiak «kultur-kapi-
tal» jakin bat izatea galdegiten duela,
eta abar. Hau da, enpresan esku hutsik
eta «lan egiteko gogoz» sartu, eta lehen
soldatekin ekarpena egitearen bidez
ibilbide profesional luze, egonkor eta
oparo bat izatearen pagotxa amaitzen
ari da. Mendebaldeko erdigune inpe-
rialistako kooperatiba arrakastatsue-
nek gaur egun ez dute kualifikazio
baxuko lan-indarra xurgatzeko XX.
mendean izan zuten gaitasuna.

Pobretze testuinguruaren erdian
proletalgoari kooperatibetan
inbertitzeko eskatzea, etxea
berotzeko altzariak sutara botatzen
ari denari zurezko taila bat egin
dezan eskatzea bezalakoxea da

Horren erakusle da kooperatibe-
tan lan egiten duen biztanleria erlati-
boki baxua dela. Araban, Bizkaian eta
Gipuzkoan, esaterako, 58.700 lagu-
nek egiten zuten lan kooperatibetan
2018an. Kopuru esanguratsua bada ere,
gogoan izan behar da une horretan hi-
ru lurraldeetan enplegatuta zegoen
biztanleriaren % 6a suposatzen zue-
la horrek; ez behargin masa osoaren
% 6a, enplegua zutenena baizik®!, Lan-

gabeak eta langile klaseko bestelako
sektoreak ere ekuazioan sartuko bage-
nitu, kooperatibek enplegatzen duten
langileen proportzioa are murritzagoa
dela konturatuko ginateke. Proletario-
tza hedatuen dagoen adin-segmentuak
kooperatibetan duen presentzia urria
ere azpimarragarria da: 2020an koope-
ratibetan lan egiten zuten gazteen pro-
portzioa ozta-ozta iristen zen % 1,2ral”.

Bestalde, Eusko Jaurlaritzak 2019an
onartutako Kooperatiben Legearekin,
bazkide ez diren langileen ehunekoa
% 30a izatea baimendu zuen; aurreko
araudiak baino % 5 gehiago, alegial®!.

Neurriak krisi sasoian «lan-malgu-
tasuna» deiturikoa ahalbidetzen du,
hots, lan-indarraren kostuak aurreztea.
Nola? Bazkide ez den eta lan-baldintza
kaxkarragoak dituen plantillaren pro-
portzioa handituta. Bestalde, zuzen-
daritzako kideen baitan «bazkide ez
diren kudeatzaileak» txertatzeko bai-
mena ere eman zieten, aurrerago iku-
siko dugun moduan, eurek «kooperati-
ben kudeaketaren profesionalizazioa»
deitzen dutena bultzatzeko. Ondorioz,
krisi garaietan irabaziak banatzen di-
tuzten kooperatibetako goi-mailako
langileentzako sarbidea geroz eta es-
tuagoa dela ikus daiteke batetik, eta
bestetik, lan-baldintza okerragoak
dituzten langileen kontratazioa espo-
nentzialki hazten dela. Proletarioak
kooperatibetan egon daitezke, baina
gonbidatu moduan eta menpeko posi-
zio batean baino ez.

Zirkuitu ekonomiko klasista ho-
rren barrenak eta egungo egoera mo-
du zehatzagoan ezagutzeko, Mondra-
gon Korporazioan lan egiten duen
pertsona batengana jo dugu. Ekarpen
edo partehartzeen inguruan mintza-
tu da lehenbizi, eta argiki dio: «Par-
tehartzeak, kapital ekarpenak, urtez
urte igotzen doaz, hasierako zenbate-
koa berdinduz. Hori “ongi” funtziona-
tzen duten kooperatibetan posible da,
hau da, diru-sarreren eta dibidenduak
banatu beharreko kooperatibisten ko-
puruaren arteko erlazioa positiboa de-
nean». Hala ere, gogora ekarri du 2011n
lege-moldaketa batzuk izan zirela, gau-
zak ongi ez doazen kasuetarako. Fagor
Electrodomésticos hartzekodunen kon-
kurtsoan sartu zenez geroztik, galerak
badaude, ekarpenak ez dira itzuliko,
edo dagokiona baino zenbateko txi-
kiagoan itzuliko dira. Gaur egun Eus-
kal Herrian erretirotik gertu dauden
hainbat pertsona 18 urte zituztenetik
aritu dira kooperatibetan lanean; bere
garaian 9.000 euroko ekarpenak egin-

go zituztenak, esate baterako. Ekarpen
haiek gaur egun «300.000 euro edo
gehiago» balio dezaketela azpimarra-
tu du kideak. Ordaintzeko gehienezko
epea bost urtekoa denez, kooperatiba
galeretan badago eta horren frogak
aurkeztu baditzake, «enpresak azke-
nean askoz gutxiago ordainduko due-
la», gogoratu du kooperatibistak. Hala-
ko kasu ugari epaitegietara iritsi diren
arren, askotan akordioak lortzen dire-
la dio: «Galera erlatibo bat izan arren,
9.000 euroko inbertsio batetik 150.000
euro ateratzea ez dago batere gaizki».



Krisi garaietan irabaziak banatzen dituzten
kooperatibetako goi-mailako langileentzako sarbidea
geroz eta estuagoa dela ikus daiteke batetik, eta
bestetik, lan-baldintza okerragoak dituzten langileen
kontratazioa esponentzialki hazten dela. Proletarioak
kooperatibetan egon daitezke, baina gonbidatu
moduan eta menpeko posizio batean baino ez

KRISIALDIKO
KOOPERATIBISMOA

Aurrekoa ez da azken hamarkadako
krisialdiak Euskal Herriko kooperati-
bismoan ekarri duen aldaketa bakarra.
Mondragoneko kideak azaldu duenez,
Fagorreko kasuaren ostean Mondra-
gon Korporazioak Udalaitz S. Coop.
izeneko kooperatiba sortu zuen, egoi-
tza sozialik ez duena eta Aldi Baterako
Laneko Enpresa (ABLE) moduan era-
biltzen dutena. «Zintzilik geratu ziren
kooperatibistei “mesede” modura egin
omen zuten», aipatu du. Beraz, legal-
ki arraroa badirudi ere, langile horiek
kooperatibaz-kooperatiba kokatze-
ra bideratuta dagoen ABLE moduko
bat da, funtsean: «Lehenik koopera-
tiba hontan uzten zaitut, Udalaitzeko
bazkide izaten jarraitzen duzu,
baina beste kooperatiba batean
kobratzen duzu, han azkenean ez
bazara bazkide gisa onartua eta
kaleratzen bazaituzte, beste batera
eramango zaitut, eta bestela, beste
batera», dio. Beste kooperatiba
batzuetako bazkide izatea lortzen ez
dutenek urte batzuk eman ditzakete
horrela; aldi baterako lanak egiten
eta lanik egiten ez dutenean
langabe-zia kobratzen. Udalaitz,
ordea, ez da iraganeko kontua:
«Hartzekodunen konkurtsoei
dagokionez, orain Igorren (Bizkaia)
matrizeko konkurtso bat da-go, eta
hor ere Udalaitz erabiltzen ari dira»,
aitortu du kideak.

Mondragon Korporazioak funts
galdurako poltsa moduko bat dauka,
hondoratzen hasten diren kooperati-
bak salbatzeko. Halako kasuetan, Ban-
co Santander, La Caixa eta bestelako
bankuek Korporazioari debekatu egi-
ten diote operazio horietatik etekinik
ateratzea. Hala ere, bistan da erreskate
funts horren finantzazioak arazo ugari
dakartzala Mondragonen baitan. Ulma
eta Oronaren kasuetan ikusi denez, tal-
deko enpresa errentagarrienek geroz
eta mesfidantza handiagoa dute euren
irabazien zati bat bertara bideratzeko.
Bestalde, Mondragon Korporazioko
iturriak ziurtatu duenez, hartzekodu-
nen konkurtsoetan murgilduta dauden
enpresetan «ingeniaritza juridiko zein
fiskal ugari» baliatzen dute, batez ere
higiezinak hustu eta saltzea bezalako
operazio sarraskijaleak egiteko.

Bestalde, Ikerketa eta Garapen ar-
loan (I+G) inbertitzeko gaitasuna du-
ten kooperatibei erraztasun fiskal uga-
ri ematen dizkie estatuak, eta berdin
«proiektu sozial zein kulturaletan»
sartzen badira. Kidearen ustez, «bule-
goetan errentagarritasun estrategien
inguruan pentsatzen da etengabe, eta
lantokiko azken lerrora oso informa-
zio gutxi heltzen da». Zein puntutarai-
no daki langile kooperatibista arruntak
bere enpresan gertatzen ari denaren
inguruan? Kideak argi dauka: «Hon-
doratuta ez dauden arte, ez da batere
kontziente».

Fagorreko kasuaren ostean
Mondragon Korporazioak Udalaitz
S. Coop. izeneko kooperatiba sortu
zuen, egoitza sozialik ez duena eta
Aldi Baterako Laneko Enpresa
(ABLE) moduan erabiltzen dutena

FILIALAK

Kooperatiba arrakastatsuen baitan
bada proletalgoa eta langile aristo-
krazia bereizten dituen lerro lodi bat:
filialena. Izan ere, denek S.L edo S.A.
kategoria enpresarialen baitan koka-
tzen diren filialak dituzte, eta justuki,
lan baldintza onenak dituzten langi-
leak, bazkideak, sozietate matrizean
aritzen dira, ez filialetan. Ezaguna den
bezala, filial gehienak Hego Amerikan,
Afrikan, Txinan edo Ekialdeko Euro-
pan daude. Eremu geografiko horietan
datza matrizeen sostengu ekonomiko
guztia. Periferietako filialetan dauden
lan-baldintzengatik ez balitz, zentro
inperialistako langile-patriziatuaren
soldatak, mediku-aseguru pribatuak,
erretirorako urtero sortzen diren ka-
pital-errendimenduak, oporrak, autoak
eta bestelako prebendak karta-gaztelu
bat bezala eroriko lirateke.

Baina filial eta matrize arteko zati-
ketaren funtzioa ez da klase-banaketa
zein erreprodukzioan geratzen. Su-hesi
juridiko eta morala ere bada: «Segurta-
sun juridikoa ematen du. Proiektu
bat gaizki ateratzen bada, hango
SLk abortatu egiten du eta ez dio
kooperatibari eragiten, onuretatik
haratago», azaldu du
Mondragoneko  langileak.  Are
gehiago, filialen bidez «ustelkeria eta
arrisku-indize handiko makroproiek-
tuetan» ere murgiltzen direla ziurtatu
du. Aitortu duenez, kooperatibetako
aholkulari fiskalak «billetez betetako
maletekin» itzultzen dira Euskal He-
rrira. «Gero diru hori nola edo hala
garbitzeaz arduratzen dira. Baina ai-
reportuetako aduanetatik nola pasa-
tzen duten? Hori misterio hutsa da»,
gaineratu du. Gauza bat argi du ordea:
«Horrelako eragiketetan zein atzerri-
ko filialen salerosketan diru asko mu-
gitzen da».

Kooperatiben Legearen 2019ko
erreforman aipatutako «kooperatiben
profesionalizazioaren» eskutik, «ku-
deatzaile» eta «aholkularien» figurak
ugaritu dira. Mondragoneko langileak
Oronako adibidearekin azaldu du zer-
tan datzan, bai eta filialekin duen ha-
rremana ere: «Lehendakari bat zegoen
Oronako Kontseilu Errektorean, eta
hori izan da irteera-prozesu osoa bul-
tzatzeaz arduratu dena. Bada, pertso-
na hori jada ez da presidentea». Azaldu
duenez, kontratuak egiteaz arduratzen
den SA bat du Oronak, eta bertako di-
rua kooperatibara joaten da. Hortik au-
rrera ingeniaritza fiskal konplexu oso
bat dagoela argitu du: «Pertsona hori
SA horretako presidentea da. Horrela-
ko figurek dibidenduak kobratzen di-
tuzte, kapitalistak direlako, baina koo-
peratibetan bazkide kooperatibo gisa
agertzen dira, kooperatibarentzat lan
egin gabe, aholkulari gisa baizik». Mo-
du xumeagoan esateko, berez filialean
lan egiten duten eta filialeko dibiden-
duak kobratzen dituzten aholkulari
bazkide kooperatiboak daude.

KOOPERATIBISMOAREN
MISERIA ANTIPROLETARIOA

Gaur gaurkoz Espainiako Estatu-
ko espetxeetan langileak esplotatzen
dituzten 181 enpresen artean bada
kooperatibarik. Alecop Kooperatiba
Sozietate Mugatuak, Mondragon Lin-
guarekin elkartuta dagoen filialak,
2017an Langraiz Okako (Araba) espe-
txean presoen lan-indarra erabiltzen
zuen kableen ekoizpenean (9). 2022an
Barne Ministerioarekin hitzarmenak
zituzten enpresen zerrenda aztertuz
gero, Alecopek Espetxe Laneko eta
Enplegurako Prestakuntzako Estatu-
ko Erakundearekin (TPFE) duen akor-
dioari eusten ziola ikus daiteke (10).
Seguruenik, Alecop ez da presoak es-
plotatu dituen kooperatiba bakarra
izango, baina espetxeetako harresien
barruan gertatzen den ia guztia oso
opakua denez, ezin dugu ziur esan
zeintzuk diren gainerakoak.

Periferietako filialetan dauden lan-
baldintzengatik ez balitz, zentro
inperialistako langile-patriziatuaren
soldatak, mediku-aseguru pribatuak,
erretirorako urtero sortzen diren
kapital-errendimenduak, oporrak,
autoak eta bestelako prebendak karta-
gaztelu bat bezala eroriko lirateke

(...) sindikatuek kooperatiben egunerokoan ez dute

inolako botererik ez zentzurik, langile aristokraziak
enpresako ordezkaritza-organoetan zuzenean defendatzen
baititu bere interesak, langile zein enpresari gisa

Espainiako Estatuko espetxeetako
lan-baldintzen inguruan badakigu zer-
bait ordea, autoritateak eta komunika-
bide gehienak estaltzen saiatzen diren
arren. Lehenik eta behin, espetxeko
lan-harremanak ez dira Langileen Es-
tatutuaren bidez arautzen, 782/01 Erre-
ge Dekretuaren bidez baizik. Horren
arabera, espetxeetako lana «izaera be-
reziko lan-harremana» litzateke, hots,
ez ditu langile arrunten eskubide ber-
dinak bermatzen eta tirania burgesari
bidea libre uzten dio: soldatak legezko
gutxienekoa baino askoz baxuago or-
daintzen dira (hilean 200 eta 300 euro
artean), ez dute eskubiderik ez oporral-
dirako, ez sindikatzeko, ez gaixotasun-
bajarik hartzeko, kaleratzen badituzte
ez dute aparteko ordainsaririk ez kita-
penik, enpresak ez die ordaintzen lanik
ez badago, eta abar. El Saltok ateratako
kalkuluen arabera, 2022ko ekainean
Espainiako Estatuko espetxeetako tai-
lerretan lan egiten zuten presoek or-
duko 3,98 euro jasotzen zituzten batez
beste. Aurrekoak espetxeko lan-baldin-
tza «onenak» lirateke, izan ere, preson-
degietako hainbat ekonomato, sukalde
zein kafetegitako lanak zuzenean ez
baitira ordaindu ere egiten. Aurreko
guztia gutxi balitz, enpresa horiek di-
ru-laguntza publikoak ere jasotzen di-
tuzte presoak esplotatzeagatik.

ESKUBIDE POLITIKOAK

Kooperatibetan, espetxeetan ez be-
zala, sindikatzeko eskubidea aitortuta
dago; edo ez dago debeku espresurik,
hobeto esanda. Izan ere, kooperatibe-
tan ez dago langileen ordezkaritza-or-
ganorik, hau da, sindikatuak ez daude
kooperatiben baitan antolatuta. «Lan-
gileak norbanako gisa sindikatuta egon
daitezke dagozkion kuotak ordainduta
horrek dakartzan eskubideekin (abo-
katua, etab.), baina enpresen barruan
ez dago inolako sindikaturik», azaldu
du Mondragoneko iturriak. Horren
ordez, Kontseilu Soziala deituriko or-
ganoak daude, eta horiek dira, ustez,
bazkideen (ez langileen) interesak ba-
besten dituztenak. Gogoan izan behar
baita Kontseilu Sozial berbera aldi be-
rean enpresaren parte dela, eta organo
horrek ez dituela bazkideak ez diren
langileen interesak politikoki ordez-
katzen. Beraz, hutsune horretan azal-
du ohi dira sindikalgintza eta langile
borrokaren bestelako adierazpenak
kooperatiben baitan: besteren kontu-
rako soldatapeko langileen proportzio
altuagoak dauden tokian, kooperati-
betako langileriaren sektore proletari-
zatuenetan. Gainontzean, sindikatuek
kooperatiben egunerokoan ez dute
inolako botererik ez zentzurik, langi-
le aristokraziak enpresako ordezkari-
tza-organoetan zuzenean defendatzen
baititu bere interesak, langile zein en-
presari gisa. Mondragoneko kideak
zentzu berean deskribatzen ditu Kon-
tseilu Sozialetako ordezkaritzak: «His-
torikoki kutsu sozialdemokrata hori
izan dute». @

X. mendea urte gutxian gertakari

asko jasotzen dituen mendea da,

non gizateria, bere askatasuna
etorkizun hurbilean ikustetik, betiko kateen
artean estuenekin lotuta egon zitekeela
irudikatzeraino pasa zen. Zehatzagoak
izanda, garai hartan, ezabatu egin zituzten
munduko hamaika txokotan sistema
demokratiko liberalak egonkortu izanaren
ondorioz ordurako aitortutzat ematen ziren
eskubide eta askatasun orokorrak. Gertakari
horien artean dago gaurkoan aztergai
dugun Portugalgo Krabelinen Iraultza bera
ere (1974), zeinak amaiera eman zion XX.
mendean Europan egon zen diktadura
luzeenari (1926-1974).

XX. MENDEA ETA DIKTADURAK
urreratu bezala, XX.
mendeak urte korapila-
tsuak hartzen ditu, eta
horrek analisirako ger-
takari ugari uzten dizki-

gu gaur egungo ikuspegitik. Gertakari
horien adibide dira mende horretan
zehar munduko bazter askotan inda-
rrean egon ziren diktadurak. Aurreko
mendeetan zehar nekez lortutako eta
jada ukaezinak ziruditen aurrerapenei
bizkar eman zietenez, gertakariok krisi
eta gerra testuinguruan erradikalizatu
ziren hegal kontserbatzaileek eskubi-
de oro kolokan jartzea ekarri zutenl.
Horrek, era berean, ateak ireki zizkien
zentzu askotan paradoxikoak ziren
prozesu batzuei; izan ere, aurreko ur-
teetan garatzen ari zen kapitalismoa vs
komunismoa antagonismo konponezi-
naren testuinguruak bazter askotan bi
bloke horien arteko aliantza antifaxista
bat egotea bultzatu zuen, non gidaritza
politikoa korronte batek edo besteak
zuen lekuaren eta indar politikoen ara-
bera. Finean, mugimendu kontrairaul-
tzaile batzuek, hala nola faxismoak,
kolokan jarri zuten gizartearen mo-
dernizazio kapitalistarako edo komu-
nistarako garai iraultzailerik izatea®.

PORTUGALGO DIKTADURAREN
EZAUGARRI NAGUSIAK

Hainbat hamarkadetako ezegon-
kortasun politikoa bizi izan zuen Por-
tugalek; sistema monarkiko konstitu-
zionalak porrot egin zuen, eta 1910ean
Portugalgo Lehenengo Errepublika
ezarri zen. Erregimen parlamentario
horrek, ordea, ezegonkortasun politi-
ko eta sozial handia eragin zuen. Ho-
rrela, 1926ko maiatzaren 28an, estatu
kolpe odolgabe baten bitartez, amaie-
ra eman zitzaion dekadentzian zegoen
sistema hari, eta hasiera Europako
diktadura luzeena izango zenari. Erre-
gimen autoritario horrek bi aldi izan
zituen; lehena, 1926-1932 urte tarteari
dagokion aldia izan zen, zeinetan Esta-
tuaren indar armatuek izan zuten erre-
gimenaren kontrol zuzena. Bigarren al-
dia, lehen urte haietako desgobernua
konpontzeko asmoz sortutako Estado
Novo («Estatu Berria»), «Portugalgo
Bigarren Errepublika» edota «Errepu-
blika Korporatibo» izenez ezagutzen
denari dagokio; hasiera batean Anto-
nio de Oliveira Salazar izan zuen buru
(1933-1968), eta, gerora, Marcelo Cae-
tano (1968-1974)8!,

Portugalgo ordena politiko berria
historialariek «estatu organiko» mo-
dura kalifikatzen dituztenen artean ko-
katu izan da®*. Horiek erregimen kon-
tserbadoreak izan ziren, eta ez zuten
zuzenean ordena tradizionala bere ho-
rretan aldarrikatzen, baina oinarrian
zituzten printzipioak bat zetozen gi-
zarte feudalarekin, eta, indibidualismo
liberala ukatuz, langile mugimenduari
-indartsua zen garai hartan- kontra-
jartzeko helburua zuten. Zentzu ho-
rretan eta krisi sozialek eta ezegonkor-
tasun politikoek sor zitzaketen indar
iraultzaileei beldurrez egonkortu zen
aipatutako Estado Novoa. Salazar izan
zen estatu berri hori zuzentzeko hau-
tatua eta Portugali izaera faxista zuen
estatu autoritarioaren norabidea eman
zion figural®. Izaera katoliko nabaria
eta Elizaren babesa zituen erregime-
nak nazionalismo erradikala eta poli-
tika antikomunistak sustatu zituen, eta
eskubide politiko, sozial eta laboral oro
ukatu zuen, sindikatu bertikal bakarra
onartu baitzuen, beste erregimen ba-
tzuek egin zuten bezalal®. Estatutik
bereizten zen edonolako antolakuntza
politikoak existitzeko aukerak ukatu
zituen, eta, ondorioz, erregimenare-
kiko oposizioan antolatzen ziren mu-
gimenduek klandestinitatera jo behar
izan zuten”.,


https://es.wikipedia.org/wiki/Ant%C3%B3nio_de_Oliveira_Salazar
https://es.wikipedia.org/wiki/Ant%C3%B3nio_de_Oliveira_Salazar

ERREPORTAJEA

*

Izaera Katoliko nabaria eta elizaren babesa zuen
erregimenak nazionalismo erradikala eta politika
antikomunistak sustatu zituen, eta eskubide
politiko, sozial ¢ta laboral oro ukatu zituen,
sindikatu bertikal bakarra onartu baitzuen, beste
erregimen batzuek egin zuten bezala (Baer, 1992).
Estatutik bereizten zen edonolako antolakuntza
politikoak existitzeko aukerak ukatu zituen,
¢ta, ondorioz, erregimenarckiko oposizioan
antolatzen ziren mugimenduek klandestinitatera

jo behar izan zuten

Ordea, Salazarren agintaldia krisian
sartu zen 1958. urte inguruan. Diktado-
reak geroz eta zailtasun gehiago zituen
Portugalgo Inperioa zen horri eusteko;
gastu ekonomikoak gorantz zihoazen,
herriaren haserrea handituz zihoan,
geroz eta zailtasun gehiago zituen Eu-
ropa mailako isolamenduari aurre egi-
teko... Horrek eta lider politikoa gaixo-
tu izanak Salazar boteretik ordezkatua
izatea ekarri zuten. Horrela, 1968. ur-
tean Marcelo Caetanok ordezkatu zuen.
Caetanok erregimena krisialditik ate-
rako zuen esperantza zegoen, helburu
hauek baitzituen: Portugal zabaltzea,
Europako herrialdeekin harremana
sendotzea eta haren koloniak manten-
tzea, baina testuingurua korapilatzen
hasia zegoen. Izan ere, batetik, auzi
kolonialean bi faktore erabakigarri in-
dartzen joan ziren: kostu ekonomikoa
sostengaezina zen eta militarren atse-
kabea gero eta handiagoa, termino mi-
litarretan behintzat, militarrak behar-

tuta baitzeuden jada galdutzat ematen
ziren gerra horietan etengabe, eta, gai-
nera, baldintza eskasetan borrokatzera.
Gaitasun militarrei dagokienez, urteak
aurrera joan ahala, gerra horiei atera-
bidea emateko ezintasunak militarren
haserrea areagotzea ekarri zuen, gerra
kolonialari konponbide politikoa ema-
teko aldarria geroz eta ozenago oihu-
katzen baitzen!®. Bestetik, azken ur-
teetan garatu zen bloke antifaxistaren
indar eta erreferentzia ere azpimarra-
tu behar da. Oposizioko mugimenduak
erregimenaren hasieratik egon baziren
ere, urte horietan erradikalizatu egin
ziren, eta Salazarren krisialdiaren au-
rrean, zenbait ideologiak osatutako
oposizio erradikal horrek zailtasu-
nak jarri zizkion Caetanoren alterna-
tiba erreformistari. Alta, eragin so-
zial handia izan zuen mugimendu bat
izan bazen ere, ez zuen gaitasunik izan
erregimenaren norabidean aldaketarik
eragiteko”.

AzKken urteetan garatu zen bloke
antifaxistaren indar ¢ta erreferentzia
¢re azpimarratu behar da. Izan
ere, oposizioko mugimenduak
erregimenaren hasieratik egon baziren
ere, urte horietan erradikalizatu egin
ziren, eta Salazarren Krisialdiaren
aurrean, zenbait ideologiak osatutako
oposizio erradikal horrek zailtasunak
jarri zizKion Caetanoren alternatiba
errcformistari

1974KO0 APIRILAREN
25EKO ESTATU KOLPETIK
KRABELINEN IRAULTZARA

Salazarren agintaldiaren amaiera-
tik nahigabe soziala handitzen joan
zen, eta Caetano boterean jartzeak,
hori konpondu baino gehiago, areago-
tu besterik ez zuen egin: mobilizazio
sozial handiak egon ziren bloke an-
tifaxistaren gidaritzapean, geroz eta
jende gehiago antolatzen hasia zen
erregimenaren oposizioan, erregime-
naren aurka altxatzen zirenei errepre-
sio gogorraz erantzuten zitzaien, eta
horrek manifestarien gorrotoa handi-
tzen zuen... Mobilizazio sozial horiek,
ordea, ez zuten erregimenaren aldaketa
bultzatzeko gaitasunik izan. Mugimen-
du hori indartu bitartean, militarren
haserrea ere areagotu egin zen, eta ho-
rrek klandestinitatean gerra kolonia-
laren aurka antolatzen hastea ekarri
zuen!”.

Militarren antolakuntza zabala eta
plurala izan zen; maila ezberdinetako
kapitainak eta soldaduak aldaketa-
premiaz jakitun ziren, eta arazo ho-
rrentzako aterabide ezberdinak garatu
zituzten. Proposamen horietako gehie-

nek hasieran ez zuten erregimenarekin
inongo hausturarik ekarri, gerra kolo-
nialarentzat sustatu zen aterabide na-
gusia aterabide politikoa izan baitzen.

Garai hartan, posizio sozialen eta
ideien araberako lerro ezberdinak ga-
ratzen hasi ziren, eta, 196lan porrot
egindako estatu kolpe saiakeraz ge-
roztik, haustura gertatu zen horien
artean. Barne haustura horietan, alde
batetik, goi karguetako militarrak ko-
katu ziren. Erregimenarekin harre-
manetan jarraitu zuten haiek egoera
gatazkatsutik ahalik eta indartsuenen
ateratzeko. Beste aldetik, «Kapitainen
Mugimendua» izenez ezaguna izan den
mugimendua zegoen; erdi mailako mi-
litarretatik hasi eta soldaduetaraino
iristen zen. Nahiz eta hasieran despoli-
tizatutako mugimendu bat izan eta ge-
rra kolonialaren erantzun militarrari
aurka egiteko mobilizatu, laster hasi
zen gerra kolonialak erregimenarekin
eta haren interesekin zituen loturak
identifikatzen. Mugimendu horreta-
ko kideek batarekin amaitzeko bestea
gainditu beharra zegoela ondorioztatu
zuten.



Ordurako, Caetanoren erregimena
egoera delikatuan zegoen, eta Portu-
galgo geroz eta kapa zabalagoek alda-
rrikatzen zuten erregimenaren amaie-
ra. Gainera, aintzat hartzekoa da jada
erregimenak ez zuela sorreratik izan-
dako indar armatuen babesa, eta age-
rikoa zen ezingo ziola edozein kolperi
aurre egin.

1973a urte erabakigarria izan zen.
Gineako frontean zeuden erdi-maila-
ko ofizial batzuen haserrearen ondo-
rioz, mugimendua erradikalizatu egin
zen; bilkura ugari egiten hasi ziren,
eta erregimena gainditzea jarri zuten
helburutzat. Hala, aldarri hori bereha-
la zabaldu zen militar askoren artean,
eta, ondorioz, Kapitainen Mugimen-
dua zena, «Indar Armatuen Mugimen-
du» (Movimento das For¢as Armadas,
MFA) bilakatu zen!”.,

Modu horretan, MFAk 1974ko apiri-
laren 24an, 22:55ean, Radio Emissores
Associados irratitik seinale bat bidali
zien Lisboako unitateei, hurrengo mi-
nutuetarako prestaketak hasteko. Pau-
lo Carvalhoren E depois do Adeus abes-
tia izan zen seinalea. Bigarren seinalea
tentsio une batzuen ostean etorri zen;
adostua zegoen 00:20-00:22 artean iri-
tsiko zela mezu hori, baina momentu-
ko arazo tekniko batzuek kolokan ja-
rri zuten beharrezkoa zen zehaztasun
hori. Behin gauzak ongi bideratuta,
Rddio Renascenga irratian Zeca Afonso
kantautorearen Grdndola, Vila Morena
abestiaren zati bat irakurri zuten:

Grandola vila morena
Terra da Fraternidade
O povo é quem mais ordena
Dentro de ti, 6 cidade.

Harekin, Portugal osoan altxamen-
dua hasiko zelako mezua zabaldu eta
unitate guztiak mobilizatu zituzten
(Centro de Documentacao 25 de Abril).
Ordu batzuk beranduago, 03:00etan,
hiriburuko irrati-telebista okupatu
zuten, eta gobernua komunikabiderik
gabe utzi zuten. Segidan, Caetanoren
lehen erantzuna etorri zen: bere tropei
erantzuteko agindua eman zien, baina

gehienek bat egin zuten altxamendua-
rekin, eta deia ez zen eraginkorra izan.
04:30ean, Lisboako kuartel nagusia
okupatu zuten. MFAK ekintza horiek
egiten zituen bitartean, jendeak, altxa-
menduarekin bat egin, eta kaleak hartu
zituen, nahiz eta herritarrei etxean ge-
ratzeko mezua zabaldua zieten. Azke-
nean, 17:30ean eman zuen amore Cae-
tanok, eta hala amaitu zen Europako
diktadura luzeenal®.

ESTATU KOLPEAREN
BILAKAERA

Hasieran mugimendu despolitiza-
tua zen MFA hark, behin estatu kol-
pea emanda, bestelako bilakaera izan
zuen. Erantzun espontaneo ugari eman
zituzten mugimendu politiko desber-
dinek, nahiz eta haien artean aipaga-
rriena PCPren (Portugalgo Alderdi
Komunista) eragina izan zen, erreak-
zio espontaneo horiek norabide berean
kokatzeko ahalegina egin baitzuen. Fi-
nean, PCPKk jarri zuen lehen aldiz kolo-
kan mugiezina zirudien oligarkia por-
tugaldarraren posizioal”.

Denbora gutxian onartzen joan zi-
ren oinarrizko askatasun zein esku-
bide politikoak; nekazariek galduak
zituzten lurrak berreskuratu zituzten,
langileen kontrolpean geratu ziren
enpresak berreskuratu zituzten, etab.
Baina, bien bitartean, behin-behineko
gobernua osatu eta bestelako helburu
batzuk jartzen ari ziren boterean ezarri
ziren alderdiak: demokratizazio parla-
mentariorako prozesua abiaraztea eta
Europako gainontzeko herrialdeekin
berrintegratzeal”.

Urte luzez egon zen Portugalgo he-
rria diktadura horren menpe, eta asko
izan ziren hari aurre egiteko aldarriak.
Behin diktadurari amaiera emanda,
ideia-aniztasuna azaleratu zen, eta ho-
rien artean pisu handia hartu zuten
ideia marxistek. Haiek, diktaduraren
amaiera ospatzeaz haratago, bestelako
gizarte eredu baten aldeko aldarriak
bultzatu zituzten, berdintasun erreal
batean oinarrituko zen gizarte eredu
baten aldekoak!®!.

«Kapitainen Mugimendua» izenez ezaguna izan den
mugimendua zegoen; erdi mailako militarretatik hasi eta
soldaduetaraino iristen zen. Nahiz eta, hasiera batean
despolitizatutako mugimendu bat izaten hasi eta gerra
kolonialaren erantzun militarrari aurka egiteko mobilizatu
zen, laster hasi zen gerra kolonialak erregimenarekin

¢ta haren interescekin zituen loturak identifikatzen.
Mugimendu horretako Kideek batarekin amaitzeko bestea
gainditu beharra zegoela ondorioztatu zuten.

Erradikaltasun horren beste aldean,
ordea, kolpe militarra eman zuten mi-
litar kontserbadoreak zeuden, eta ez
zuten begi onez ikusi gizartearen erra-
dikalizaziorako joera hori. Horregatik,
eta iraultzak bilakaera komunista izan-
go zuen beldurrez, eskuineko milita-
rrek beste estatu kolpe bat eman zuten
1975eko azaroan, demokratizazio par-
lamentariorako joera mantendu eta
garatu zedin®®. Horrela, esperantzaz
betetako iraultza batek sor zezakeen
mugimendu iraultzaile indartsua ba-
retu, eta Portugal Europan integratu-
ta geratuko zen herrialde bat gehiago
bilakatzea lortu zuten (logika kapita-
listak adierazten zuen eran), zeinak ez
zuen, aldarri erradikaletatik harago,
iraultzarik gauzatzeko gaitasunik!”.

BITXIKERIA: ZERGATIK
KRABELINAK IRAULTZAREN
SINBOLO?

Lisboan bizi zen emakume bat
zen Celeste Caeiro. 1974ko apirilaren
25ean, berak lan egiten zuen jatetxeak
urtebete egiten zuen, eta egun horre-
tako militarren altxamenduagatik ez
balitz, bertako jabeek jatetxearen ur-
teurrena ospatzeko asmoa zuten. Os-
pakizunerako, erosiak zituzten lore
sortak, baina jatetxeko nagusiak, ber-
tara iristean, altxamenduaren berri
izan, eta, ondorioz, festa bertan behera
utzi behar izan zuen. Celeste, orduan,
kalera joan zen zer gertatzen ari zen
ikusteko, eskuetan krabelin gorri eta
zuriekin. Bide horretan, altxamenduan
parte hartzen ari zen soldadu batek zi-
garro bat eskatu zion. Celestek, ziga-
rrorik ez eta horren ordez, eskuetan
zuen krabelin gorrietako bat eskaini
zion. Soldaduak hura onartu eta bere
fusilean jarri zuen. Gainontzeko solda-
duek ere ekintza bera errepikatu zuten,
Celestek esku artean zituen krabelin
gorri eta zuri guztiak banatu zituen
arte. Horrela bihurtu ziren krabelin
horiek Portugalgo diktadurari amaiera
eman zion egunaren sinbolo. @

ERREPORTAJEA

64

ERREFERENTZIAK

[1] Carmona, 2009

[2] Hobsbawm, 2011

[3] Sanchez, 1995

[4] Linz, 1975

[5] Sanchez, 1997

[6] Baer, 1992

[7] Rosas, 2004

[8] Birmingham, 1995

BIBLIOGRAFIA

Baer, W.; Leite, A.: The peripheral economy, its
performance in isolation and with integration: The

case of Portugal. University of Wisconsin Press, 1992.

Birmingham, D.: Historia de Portugal. Cambridge
University Press, 1995, Cambridge.

Carmona, A.: La transicion a la democracia en
el sur de Europa. La historia como instrumento
para su comparacion. Estudios Internacionales,
Universidad de Chile, n. 162, 2009

Centro de Documentagao 25 de Abril.

Hobsbawm, E.: Historia del siglo
XX. Editorial Critica, 2011

Linz. Juan J.: "Totalitarian and Authoritarian
Regimes", Fred J. Greenstein eta Nelson W.
Polsby, eds., Handbook of Political Science, vol.
3: Macropolitical Theory, Reading, Mass., 1975.

Rosas, F.: Portugal siglo XX (1890-1976):
pensamiento y accidn politica. Editorial
Regional de Extremadura, 2004, Badajoz.

RTVE: “Celeste Caeiro, mujer cuyos claveles
dieron nombre a una revolucion”.

Sanchez, J.: Las revolucidn portuguesa y su influencia
en la transicion espafola. Nerea, 1995, Madril.


https://ehu.on.worldcat.org/search/detail/60666488?queryString=rosas portugal 2004&clusterResults=off&stickyFacetsChecked=on&lang=es&scope=zs%3A37686
https://ehu.on.worldcat.org/search/detail/60666488?queryString=rosas portugal 2004&clusterResults=off&stickyFacetsChecked=on&lang=es&scope=zs%3A37686
https://ehu.on.worldcat.org/search/detail/60666488?queryString=rosas portugal 2004&clusterResults=off&stickyFacetsChecked=on&lang=es&scope=zs%3A37686
https://ehu.on.worldcat.org/search/detail/60666488?queryString=rosas portugal 2004&clusterResults=off&stickyFacetsChecked=on&lang=es&scope=zs%3A37686
http://www.rtve.es/noticias/20140425/celeste-caeiro-mujer-cuyos-claveles-dieron-nombre-revolucion-cambio-portugal/926941.shtml
http://www.rtve.es/noticias/20140425/celeste-caeiro-mujer-cuyos-claveles-dieron-nombre-revolucion-cambio-portugal/926941.shtml

HISTORIA

65



Argitalpena
2023KO0 OTSAILA
EUSKAL HERRIA

Koordinazioa, Harpidetza

erredakzioa GEDAR.EUS/

eta diseinua HARPIDETZA

GEDAR LANGILE

KAZETA Edizioa
ZIRRINTA

Web KOMUNIKAZIO

GEDAR.EUS ELKARTEA
AZPEITIA

Sare sozialak

TWITTER ETA Lege gordailua

INSTAGRAM S$S-01360-2019

@ARTEKA_GEDAR

FACEBOOK ISSN

@ARTEKAGEDAR 2792-4548

Kontaktua Lizentzia
HARREMANAK® @®0
GEDAR.EUS











